
    Bizni esla zurriyoti Boqirg‘onni.


    


    Asilxon ALIXONTO‘RA o‘g‘li


    


    

  


  
    SHIFO UL-ILAL



    


    Bismillahir rohmanir rohiym


    


    Ey farzandi aziz, bilginkim, ilm ikki turli bo‘lur. Birisi din ilmidur, ikkinchisi tan ilmidur. Agar kishi din ilmini bilmasa, iymon, oxiratga ziyon bo‘lur, tan ilmini bilmasa, turmush-tirikchilik rohati buzilur. Din ilmi deb, musulmonchilikka lozim bo‘lgan shariat ilmini aytilur. Tan ilmi deb, tan-sog‘liqni saqlaydurg‘on tib ilmi deyilur. Din ilmini bilmak, o‘qimoq har bir musulmonga qanday farz bo‘lsa, tib ilmini bilmak ham shundoq farzdir, Agar bir shaharda, iymon, islom-musulmonchilikni o‘qitib bildiradurg‘on ulamo bo‘lmasa va issiq, sovuqni ayirib, og‘riq, kasalni ajratib turadurg‘on hukamo bo‘lmasa, shariatimiz buyrug‘i buyicha undoq shaharda hech bir musulmon odamning turishi durust bo‘lmaydur. Bu ochiq masaladur. Shuning uchun musulmonlarga yodgor bulurluq bu to‘g‘rida bir necha asar kitobchalar yozmoq va ham shu ilmdan o‘qitib, bir necha islom bolalarini tarbiyat qilmoq, falokatda qolg‘on millatim uchun muhim xizmatlarda bo‘lmoq ko‘nglimdagi birinchi orzu-tilaklarimdan bo‘lsa ham bu kungi chog‘liq muyassar bo‘lmadi. Bundan keyin bo‘larmu degan umidim bor. Endi hammasini qilolmasam ham hammasidan quruq qolmay deb, o‘z farzandlarim uchun ushbu diyorda, ya’ni Ila va G‘ulja Turkiston, Farg‘ona musulmonlari ichinda ko‘proq bo‘ladurg‘on illat-kasallarni bayon qilib, shuni shifo-davolarini yozdim, lekin bu varaq yuziga yozgan so‘zlarim o‘zim 25—30 yillar shu ilm ichinda xizmat qilib, ko‘zim birla ko‘rib, qo‘lim birla ishlab tajriba qilgonlarimdur. Agar farzandlarimizdin qaysilari aql-farosatli bo‘lib ziyraklik birla ushbu suzlarni o‘z urnida ishlatsa, boshqa johil tabiblarga xojatlari tushmas, deb o‘ylayman. Har bir kasblarda agar kishi xato qilsa, zarari molga yetar, agar tib ilmida xato qilsa, jonga yetar.


    


    FASL


    


    Bilmak kerakkim, kishining mijozi to‘rt turlik: quruq-issiq, ho‘l-issiq, quruq-sovuq, ho‘l-sovuq. Yana iksonda to‘rt turlik suyuq modda bo‘lur, birinchi safro, ikkinchisi savdo, uchinchisi balg‘am, to‘rtinchisi qon. Kishi tomoqni yeganda, og‘iz bo‘g‘izdan o‘tib, me’daga tushar. Me’da taomni siqib, ezib hazm qilganda tilipi ichakka o‘tib, unda ham keraklik narsalari olinib, keraksiz narsalari tashqariga chiqarilur. Me’dada qolg‘on sof quvvatlik suvi me’da birla jigar orasidagi masoriqa degan me’da tomirlari orqali me’dadan jigarga quyilur. Bunda qaynab, qonga aylanur. Ustiga chiqqan ko‘nigi safro bo‘lur. Chet yoqaga chiqqan qasmoqlari balg‘am bo‘lur, ostiga tushgan quyqumlari savdo bo‘lur. Musaffo — tozasi qon bo‘lur. Bu qon jigardin yurakka o‘tib, undan o‘pkaga o‘tib, o‘pkaga kirgan havo birla tozalanib, yana yurakka o‘tib, yurak tomirlari orqali butun badanga tarqab, mundin badan tarbiyat olib turadur. Insonning umri bo‘yincha qon uzilmay, shu tartibla yurib turadur. Mana buni qon aylanish, deb aytilur.


    


    FASL


    


    Safro turkiyda o‘t joyi, jigarga osilgan o‘t xaltasida bo‘lur. Savdoning joyi qoratolda bo‘lur. Balg‘amning joyi upkada bo‘lur. Qon bo‘lsa hamma badandadur, Agar bir tola tukning tagiga qon yetmay qolsa, unga zahmat yetar, mana endi bu to‘rt suyuq moddalar o‘z loyiq joyinda tursa, tan sog‘ bo‘lur. Agar o‘z chekida turmay, ortiq yo kam bo‘lsa, illat-dardlar shundin paydo bo‘lur. Bu moddalarning ortiq-kam bo‘lishi, g‘izodin1 bo‘lur. Demak, har bir illat-kasallarning boshi birinchi sababi yemak, ichmak tartibsizligidan bo‘lur. Buni yaxshi bilmak kerakki, g‘izo tartibini yaxshi saqlagan kishi umr bo‘yicha kasal-betob bo‘lmasligi mumkindir.


    


    FASL


    


    Safro quruq-issiq, savdo — quruq-sovuq, qon — ho‘l-issiq, balg‘am — ho‘l-sovuq. Endi har bir illat ko‘proq ushbu moddalarning inson badanida o‘z mo‘ljal-me’yoridin ortuq bo‘lib ketganligidan paydo bo‘lur. Qon mijoz bo‘lgan kishining alomati: tani — etlik, yuzlari qizil, to‘liq betlik, xushfe’l, xushqiliq, kungli quvonchoq bo‘lur. Yuragi qeng, o‘zi bahodirsifat, tani quvvatli bo‘lur, Safro mijoz odamning belgisi ko‘pincha bug‘doy rangli, yuzi etsiz, o‘zi qotmol, yuragi tor, zardasi tez, o‘ltirib-turishi yengil, jonsarakroq bo‘lur. Savdo mijozning alomati — rangi-ro‘yi qoramtir, ba’zisi temirqaro, goh birisi tol rangida. Yuzi go‘shtsiz, o‘zi qotmol, oriq, badxo‘y, badfe’l, qo‘rqoq bo‘lur. Balg‘am mijozli odamning belgisi — ko‘pincha oq tusli, yuzlari lo‘ppi, etli, tanlari yumshoq, uyqusi ko‘p, o‘ltirib-turishi og‘ir, g‘amemas, o‘zi qo‘rqmas bo‘lur, qorni katta, semiz odamlar hammasi balg‘am mijozli bo‘lurlar.


    Fasl. Quruq-issiq ikki turli bo‘lur. Safroli quruq-issiq, safrosiz quruq-issiq. Agar bir odam safroli quruq-issiqdan og‘rigan bo‘lsa, alomati shulki, tomiri ildam ham ingichka solur. Yuz, ko‘z oqlari sarg‘imtir, og‘zining ta’mi ermandek taxir bo‘lur. Chanqog‘i ko‘p, isitmasi o‘tkir, badanlari, og‘iz-burun, til-tomoqlari quruqshab turur. Buning ustiga siyditi sariq bulib, ko‘ngli aynib, oz-ko‘p safro yondirib (qusturib) tursa, bu og‘riqning albatta safrodan bo‘lgonligiga hech bir shak-gumon qilmaslik kerak. Agar safrosiz quruq-issiq bo‘lsa, og‘izning taxirligi, yuz-ko‘zning sariqligi, ko‘ngli aynib, safro yondirishligi bo‘lmaydur. Boshqa alomatlari bo‘lur.


    Fasl. Ho‘l-sovuq hak ikki turli bo‘lur. Balg‘amli ho‘l-sovuq, balg‘amsiz ho‘l-sovuq. Agar bir kishi balg‘amli ho‘l-sovuqdan og‘risa, alomati shulkim, tomirlari yo‘g‘onroq bo‘lib, aqrin (sekin-sekin) yumshoqroq, bo‘shroq solur. Tashnalik, og‘zi bemaza bo‘lmas, og‘zi-burni suvlanib turur. Ko‘z-qovoqlari shishmol bo‘lur. Uyqusi ko‘p, isitmasi bo‘sh, peshobi oq, badanlari og‘ir bo‘lur. Agar balg‘amsiz ho‘l-sovuq bo‘lsa, og‘iz-burni kup suvlanmas, yuz-ko‘zi qovoqlari ko‘pchib, shishmol bo‘lmas. Boshqa alomati o‘rnida bo‘lur. Agar bir kishi qon kupligidan og‘rig‘an bo‘lsa, alomati shulki, tomiri yo‘g‘on bo‘lib, to‘liq bo‘lib, ham ildam, ham yuqoriga sachrab, qattiq tez solur. Yuz-ko‘zlari, og‘iz-dudoqlari qizil bo‘lur. Ayniqsa, til uch chetlari ortiqroq qizil bulur. Og‘zi qon tamlanib, jigar maza berib turar. Boshi, ko‘zlari, qovoqlari, butun badanlari og‘irlashib, muzgak bosib turar, qo‘l tomirlari, chekka tomirlari kukarib, irg‘ib chiqib turar. Isitmasi qattiq bo‘lib, o‘zi terlab turar. Peshobi qizil bo‘lur. Agar kishi quruq-sovuqdin og‘risa, alomati shulki, tomiri ingichka bo‘lib, ko‘i yuqori ko‘tarilmay ostinroq solur. Lekin urib turg‘an tomirg‘a qul bosib tursa, qattiqroq urinur. Og‘iz-burni, yuz-ko‘zlari, boshqa badanlari quruqshab turar. Uyqusi oz bo‘lib, fikr-xayolida har turli qarama-qarshi o‘y ko‘p bo‘lur. Orqa peshobi qoramtir kelur. Isitmasi bo‘sh bulur.


    Fasl. Og‘riq yuqorida aytilgan 4 modda, ya’ni, safro, savdo, balg‘am, qon — shularning birida birovi ko‘payib ketganlikdan bo‘lsa, bu vaqtda tanqiya qilmoq lozim bo‘lur. Tanqiya deb oshuqcha moddani dori bilan badandin chiqazmakni aytilur. Agar moddasiz bo‘lsa ta’dil kifoya qilur. Ta’dil deb, mijozni o‘z holiga yondirib, tuzatmakni aytilur. Masalan, sovuq bo‘lsa, issiqlik qilur, Issiqlik bo‘lsa, sovuklik qilur. Quruq bo‘lsa, ichidin-toshidin ho‘l narsalar birla davo qilur. Mana shuni ta’dil deyilur.


    Fasl. Tanqiya uch narsa birla bo‘lur. Birinchisi surgu qilmoq, ikkinchisi qusturmoq, uchinchisi qon olmoq. Qish kunlari surgu qilmoq yaxshiroqdur. Sababki, illat pastroqdagi ichaklarga yaqinroq bo‘lur. Buni surgu bilan chiqazmoq osonroqdur. Yozgi issiq kunlarda illat moddasi yuqori taraflarga, me’da ustiga o‘rlar. Buni yondirib (qusub) tashlamoq yengilroq bo‘lur. Buni yaxshi bilmak kerakki, dunyodagi borliq narsaning bir sababi bordir. Sababsiz hech narsa bor bo‘lmas. Olloh taolo bu jahondagi har narsani bir necha sabablarga bog‘lagandur. Bandalarni har ishning sababini izlashga buyuradur. Har ishni sabablarini bilib, tekshirib ishlashga, sababli qilg‘ondin keyin shifosini Xudodin so‘rashga amr qiladur. Sababsiz bir ishni vujudga chiqarmoqlik qudrati odat bulmabdur. Shuning uchun bemor kishi dardning sababini qilmay, Xudodin shifo so‘rab qarab tursa, shariat oldida gunohkor bo‘lur. Xudo huzurida so‘roqqa qolur. Dunyo maydonida yashaguvchi kishi, xohi anbiyo, xohi avliyo hamma sababga hojatdur. Bir ishni sabablarini qilib, qolganiga tavakkal qilsun, bo‘lmasa Xudo taoloning bu dunyoga qo‘yg‘on nizom-qonunig‘a qarshilik qilg‘on bo‘ladur. Vasiyat: «Bu dunyoda hech narsa tan-sog‘liqqa yetmas», «Tan-sog‘liqdan ulug‘ davlat yo‘qdir». Agar kishining tani sog‘ bo‘lmasa, to‘qqiz qavat ko‘rpa-to‘shakda, oltin taxt ustida yotsa, undan ne foyda bo‘-lur. Bu dunyoning rohati, oxiratning davlati barchasi tan-sog‘liqqa bog‘liqdur. Buni har qandoq kishi ham bilsa kerak. Shunday bo‘lsa ham bilib turib, bu ulug‘ ne’matning qadriga yetmaslik, tan-sog‘liqning yo‘lini tutmaslik, o‘z joniga xiyonat qilmoqlikdur. Olloh taolo odam farzandlaridin ikki toifani jahon xalqi uchun ulug‘ ne’mat qilib yaratdi. Birlari payg‘ambar anbiyolar, ikkinchisi hukamolar. Birinchilari odamlarning botin dardlariga davo keltiradi. Ikkinchilari zohir dardlariga shifo keltiradi. Bu ikki toifaning vujudlari, bu dunyoga kelishlari odam bolalari uchun Xudo tarafidin berilgan ulug‘ ne’matdir. Buning qadrini bilib, birinchi, payg‘ambarlarning aytganlarini qilib, botin illati kufr, nifoq dardidin qutulib, dini imonni tuzatmak kerak. Ikkinchi, hukamolarning deganlarini mahkam tutib, tan sog‘lig‘ini topmoq kerak. Shuning uchun hukamolar, har kishi bir taom yeb, shu taom yaxshi singib, hazm bo‘lmasdin turib, ochko‘zlik qilib ustiga yana bir taom yesa, o‘z qo‘li birla zahar-og‘u ichib, o‘zini halok qilgandek bo‘ladur, deydurlar. Shuning uchun shariatimizda aytilur: bir kishi to‘q qursoq ustiga taom yegandin yana yeyishga odam topmasa, itga bergani yaxshidur. Demakki, bundoq taom yemaklik tan-sog‘liqni buzadir. Tarbiyati badan qilib, tan sog‘liqni saqlamoq har bir kishiga shariat bo‘yincha farzdir. Shul to‘g‘rida tuyib turib, ustiga shig‘ab yemaklik, shariatda harom bo‘ldi. Mana anbiyolarning aytgan so‘zlari. Shul so‘zlarga qarab, har bir kishi amal qilishi farzdir. Bo‘lmasa, ikki dunyoda ziyon kuradur. Ko‘z ko‘rib turadurki, dard-kasallar ko‘pincha tomoqdin buzilib bo‘la-dur. Endi har kishi nafsini tiyib, yemak-ichmakning tartibini buzmasa, undoq odamning tani sog‘ bo‘lishig‘a hukamolar kafildirlar. Aqli bor odamga shu qadar so‘z yetsa kerak. Inson dunyoda ogriq ko‘rmay, tanim sog‘liq bilan o‘tsin desa, 3 narsani yaxshi tutsun. Birinchi, yemak-ichmakni ehtiyot qilsin, ikkinchi, sof havo, uchin-chi, toza suv. Havoning tan-sog‘liqqa ko‘p daxli bor. Chunki g‘izog‘a har kunda uch qayta hojat tutsa, havoga har nafasda hojat tushadur. Ko‘p illatlar havo buzilgandan paydo bo‘ladur. Har kim o‘zi o‘lturgan uyni, ko‘ra joylarini ko‘p pokiza qilib, toza tutmoq kerak. Tozalikning tan-sog‘liqka ko‘p daxli bordur. Musulmonchilik ham tozalik bilan bo‘ladur. Ko‘ring, agar tanga yoki kiyim-boshga bir qatra palid narsa tegib qolsa, namoz durust bo‘lmaydur. Egni-boshlarni, tanlarni pok, toza tutmoq, chirkin, sassiq narsalardan saqlanmoq, o‘zini har vaqtda xush isli tutmoq kerak. Insonning ruhi isli narsalardan tarbiyat topadur. Shuning uchun hukamolar yoz kunlarda har o‘n kunda bir hammom — mo‘rchaga tushsin, qish kunlarda 10—15 kunda bir tushsin deydur. Shariatimiz-da har juma kunida g‘usl-tahorat qilmoq sunnat bo‘ldi. Endi bu viloyatlarda ko‘proq paydo bo‘ladurg‘on illat-og‘riqlarni bayon qilamiz.


    Fasl. Himmoning bayoni. Himmo deb, arabchada isitma, bezgakni aytur. Qaltiratib, titratib tutsa bezgak deyilur. Bo‘lmasa, qizitma, (isitma) tap deyilur. Mana bu yurtlarda — G‘uljada bu illat ko‘pdur. Ko‘pligini sabablarini aytib o‘tsak, so‘z o‘zgarib ketadur. Aning boshqa sabablari suvning buzuqligi, shaharning chuqurligi, havoning pastligidir. Bu isitma, bezgak ko‘p turli bo‘lur. Hukamolar 70 necha turligini bayon qilib, shuning davolarini aytibdurlar. Biz bu o‘rinda ko‘proq bo‘ladurg‘on bir nechalarini aytib o‘tamiz. Bezgak katta, qo‘rqinchli illatlardan bulsamu, ko‘p bo‘lishidan odamlar o‘rganib qolib, qo‘rqmaydurg‘on bo‘lib qolibdurlar. Shuning uchun beparvolik qilib, ko‘p odamlarning ajallariga sabab bo‘ladur. Chunki bezgak bir necha oy cho‘zilsa, mundin qo‘rqinchli illat paydo buladur. Dardning ustiga dard bo‘lib, halok qiladur. Hech illat, dardni kichik sanag‘ani bo‘lmaydi. Dardni kichik ko‘rish o‘tni kichik ko‘rib, xonimonini kuydirganga o‘xshashdur. Bezgakning eng birinchi alomati kezaklik (o‘qtin) tutish, tutib o‘tgandan keyin qo‘yib berishdur. Gohisi har kunda tutadur. Gohi-si kun oshib, gohisi uch kunda, mana bu uch turligi ko‘proq bo‘ladur. Bundan boshqa to‘rt kunda, besh kunda, olti kunda, yetti kunda, sakkiz kunda, to‘qqiz kunda, o‘n kunda bir yo‘li tutadurg‘on bo‘lsamu, bular ozroqdur.


    Fasl. Bezgak isitmalarning issiq-sovug‘ini ajratishning bayoni. Bilmak kerakkim, har bezgak axir kun oshirib tutsa, albatta safrodin, quruq issiqdin bo‘ladur. Buning alomatlari bosh og‘riq, tashnalik, qo‘l-oyoqning og‘rishi, og‘iz-burun, til, tomoq qurish, isitma qattiq bo‘lish, yuz-ko‘z, tillari sarg‘ayish va qisqa tutishi safroga qarab bo‘ladur. Agar xolis boshqa narsa aralashmagan safro bo‘lsa, qisqaroq tutib o‘tadur. Agar ozroq balg‘am aralashgan bo‘lsa, uzunroq ushlaydur. Buning iloji ussulikka (chanqoqqa) tamrixindi, qora o‘rik, o‘rik shular,din chilab qo‘yib beraversin. Lekin oz chilamasin. Quvvatli qilib, ko‘p-ko‘p solib muzlatib ichirsun. Isitmani qaytarish uchunoq bezgak xinin doridan cho‘ng kishi bo‘lsa 3 vaqt qog‘oz gyuroshok ichursin. Lekin bir poroshogini dard tutmasdin ilgari payqab turib, yarim soat boldirroq (oldinroq) ichkizmoq zarur. Har qandoq bezgakka, ayniqsa isitmadin bo‘lgan bezgaklar uchun bundin ortiq hech bir davo bo‘lmas. Yolg‘izoq bezgak dori isitmag‘a va boshqa kasallardagi isitmalarga ham berish kerak. Butun yer yuzidagi ilgari, keyin o‘tgan hukamo-do‘xtirlar shuning foydasini ko‘z bilan ko‘rishib, ko‘p tajriba qilishib, hammalari to‘xtam qilganlar. Lekin 1—2—3 poroshok birla foydasi ko‘rinmasa. 9—10 poroshokkachalik bermoq kerak. Buningmu foyda-si bo‘lmasa, bu chog‘da do‘xtirga qaratib, bu zamonda rivoj topgan ukol dorilarni soddirmoq lozim. Lekin bilib qilsa, surgu dori har qandoq bezgak qismiga foydasi bordur. Har kunda tutadurg‘on bo‘lsa, tugib o‘tgandan keyin, kunduzi tutsa kechasi, kechasi tutsa kunduzi ichilmak kerak. Bezgak isitmaning har qandogi bo‘lsin, yog‘-go‘sht, qatiq ziyon qilur. Qovun albatta, ziyon qiladur, Balki yog bezgakni chaqiradur. Ammo tarvuz issiqdin bo‘lgan bezgak-isitmalarga foydasi bo‘lur. Shundoq bo‘lsa ham suvini siqib ichirish kerak. Tarvuz suviga tamrixindi chilab qo‘shub ichulsa, birinchi davo bo‘lur. /\gar tarvuz suvini — ko‘proq qizib ketsa, berulsun. Badanda safro moddasi ko‘p ekandur. Darhol surguning chorasini qilsun. Mana men faqir bu to‘g‘rida o‘zim qilib, qayta-qayta foydasini ko‘rgan bayonlarini yozganman. Har kishi surguni ichishga qoyim bo‘lib, dori ichmagi qiyin bo‘lsa, mana bu muborak surguni sharbat o‘rnida ichib, bizni haqqimizga duo qilsun. Muborak surgu budir. Uch misqol yaxshi, toza, yangi sanoi makka olsun. Dorini aptekadan olsun. Cho‘p-chorlarini tozalasun. Bir tola bo‘lsa ham cho‘ii qolmasun. Ikki qadoq o‘rik, o‘n misqol tamrixindi (qoramtirdan qizgimtir tamrixindi yaxshi bo‘ladur). Yigirma misqol taranjabin, yarim misqol qizil gul yeki ozroq gulqand. Agar yigirma-o‘ttiz dona chilon qo‘shsa, yaxshi bo‘lur. Qushmasa ham mayli. Mana muborak surguning a’zolari. Endi muni bilash tartibi shulki, dastlab sanoni xo‘b tozalab, qizil gul bilan qo‘shib, bir choynakka solib, qaynoq suv qo‘yib, utga quysun. Jimir-jimir bir oz qaynasun. Keyin o‘t taptida tursun. Oz bo‘lganda 5—6 soat tursun. Taranjabinni bir kosaga solsun, ustiga kosani to‘lg‘izmay qaynoq suv aralashtirib qo‘yib, bir oz tingandan keyin dokada suzib olsun. Suvini tindirib qo‘ysin. Tamrixindini urutidan ajratib, ipchalarini ayirib o‘rik birla qo‘shib ivitib qo‘ysun. Mana bu narsalarning tatigi yaxshi chiqqanda sanoni suzib, bu sharbatlarga qo‘shib, suv o‘rnida har qancha ichsa ichaversin; Ham chanqog‘ini bosar, ham surgu o‘rnida o‘tar. Mana har qandoq issiqdin bo‘lg‘on illat, mayli, qizitma bezgak, mayli boshqa kasallarning ham hammasiga foyda qilur. Tamrixindi va taranjabin mabodo topilmay qolsa, o‘rniga qora o‘rik, shaftoli qoqi solsa ham bo‘lur. Yolg‘iz sano o‘rik birlamu bo‘lur. Agar sovuq mijoz odam yoki sovuq bezgak isitmalarga bu muborak surguni qilmoq bo‘lsa yarim qadoq ko‘k kishmish, besh misqol yaxshi sano, uch misqol qizil miya ildizi, bir yarim misqol arpabodiyon, yarim misqol qizil gul, kishmish bilan qizil miya ildizini tozalanib bir qachag‘a (idish) chilasun. Sano, arpabodiyon, qizil gulni choynakka solib, qaynoq suv quyib, qaynatsun. Boshqa dorilarni tatig‘ini chiqarib, suzib, sharbatlarini bir-biriga qo‘shib, ilmonroq ichsa, sovutib ichsa, ham mayli. Lekin xolis suvni ichmakchi bo‘lsa, ilimon ichmak kerak. Bilmak lozimki, surgu ichadurg‘on kishi uch kun boldirroq ich qotiradurg‘on narsalardan saqlanib, muloyim g‘izolar yeb tursa, surgu bemalol amal qilib, qursoq og‘ritmay yaxshi tozalaydur. Gurunchdin bo‘lg‘on g‘izolarning hammasi qabziyat qilur. Muloyim g‘izolarning ichinda hammadin yaxshirog‘i tovuq sho‘rvasidur. Lekin semiz bo‘lmog‘i, yosh jo‘ja bo‘lishi shartdur.


    Fasl. Agar bezgak har kuni tutsa, bo‘shroq, uzun ezilib yotsa, bosh ogriq yo‘q bo‘lsa, ammo tashnalik gohi birida bo‘lmas. Ko‘z qovoqlari shishmol bo‘lib, yuzlari o‘tuqqandek ko‘rinsa, sovuqdir. Birinchi alomati uzoqroq ezilib tutib, bushroq tutushdur. Bu turlik bezgakkamu xinin foyda qilur. Lekin gohida foydasi bilinmaymu qoladi. Agar bezgak dorisi foyda bermasa, besh misqol toza xitoy revanchin, uch misqol arpabodiyonni qaynoq suvga solib, qaynatib, yaxshi tatig‘i chiqsin. Arpa bodiyonni boldirroq solmoq kerak. Chunki mazasi kechroq chiqar. Mana shundan har kuni 4 vaqt, har ichganda osh qoshiqda ikkida-uchdan ichsun. Cho‘ng kishi bo‘lsa, agar bola bo‘lsa, birdin ichsun. Bu dorini o‘zim tajriba qilib ko‘rib, foydasini ko‘rdim. Butkul bo‘yi, qo‘l-oyog‘i, qorni shishgan, arabchada istisqo degan (do‘xtirlar vodianka degan) shishlik illatga ham mundin ortuq davo yo‘qdur. Revanchni xitoychada dihong deydur, Lekin qoraygan, eskirmagan, kuchi ketmagan yangi, yaxshirog‘ini topib olmoq kerak. Sababki, har bir dori eskirib qolsa, kuchi ketib, foyda qilmaydur. Bu kungi dorifurushlardagi dorilar ko‘pincha xalta tegi bo‘lib, surilib qolgan dorilardir. Shuning uchun qorin og‘ritmoqdin boshqa foydasi yo‘q. Yana bir iloji hindibadbo‘ydin har kuni jo‘xori donasidek yutsun. Bumu sovuqdin bo‘lgon bezgak-isitmalarga foydasi ko‘pdir. Yelqursoq kishilarga ham foydasi ko‘pdur. Agar sovuqdin bo‘lsa, bu hindibadbo‘y degan dori shu ila tog‘laridin chiqar. Har qaysi do‘konda bordir. Sarig‘idan ko‘ra qizg‘imtirrog‘i yaxshidur. Yana bir iloji men ko‘p ishlatgan tegarakbosh sariqgulning araqi, agar araqisi bo‘lmasa, o‘zini qaynatib, har kunda 3—4 qatim, shuning suvidan har ichganda 2—3 qoshiq ichsa, har turli sovuq bezgaklarga, gohida issiq-bezgaklarga ham foyda qilur. Bosh og‘riqqa, qursoq og‘riqqa, me’da ichaklardagi qurtlarga ko‘p foyda qilur. Tajribadan o‘tgan. Bu yerlarda ham topilur. Kuchsizroq bo‘lsa ham oqi foyda qilur. Gap uning o‘rnini bilib ishlatmakda. Lekin pishgan vaqtini bilib olmoq kerak. Agar 3 kunda bir tutadurg‘on bezgak bo‘lsa, bezgak quruq-sovuqdin bo‘lur. Ya’ni, kuygan safrodin paydo bo‘lur. Safro o‘z vaqtida chiqarilmasdin badanda turib qolsa, kuyib qorayib ketar, Sarig‘ligi yo‘q bo‘lib, qorayib qodur. Buni savdo deb aytilur. Arabcha qora demak bo‘lur. Mijoz safro borlig‘ida quruq-issiq bo‘lsa, savdoga o‘rilgandin keyin quruq-sovuqqa aylanadur. Bu turluk bezgakning ko‘pincha alomati so‘l yoq biqinda sanchiq bo‘ladur. Har ikki kun o‘tub, uchinchi kunida tutar. Bunga ham necha xil dorilarni berib ko‘rdim, Lekin toza rivanch bo‘lsa, bundan ortiq dorini ko‘rmadim. Yuqorida yozilgan miqdorda har hafta — 10 kun, balki 15—20 kungachalik to‘xtamasa, uzmay ichmak kerak. Buni ham tajri-ba qilib, ko‘p foydasini ko‘rdim.


    Fasl. Zinhor-zinxor isitma-bezgak bo‘lganlarning sirtidin yog‘ va yog‘li narsalarni surtmaslik kerak, ko‘p zarari bordur. Ammo sovuq bezgak isitmalar uchun jo‘zbuvaga o‘xshash narsalar ezib surtsa, foydasi bo‘lur, ziyon qilmas. Lekin posho‘ya qilish, ya’ni suvga loyiq narsalardin solib qaynatib, shuning birla qo‘l-oyoqlarini yoki tamom badanlarini yuvishlik foyda qilur. Hukamolar buni posho‘ya deb ayturlar. Do‘xtirlar vanna deydur. Bu o‘rinda o‘zim tajriba qilgan, foydasini ko‘rgan bir necha posho‘yani bayon qilaman. Agar (isitma) tap bezgak quruq-issiqdin bo‘lsa, munga loyiq posho‘ya shulki, agar yoz kunlari bo‘lsa, (tol) so‘tatning mayda yopirmoqlik butoqlaridin 2—3 tutam olib, muni tosh ustida yoki yog‘ochga qo‘yib, so‘qib, bir oz ezib, bir chelak suvga solsun. Ustiga kova(oshqovoq)dan 2—3 parchani qirib solsun. Agar birorta changal gul, binafsha qo‘shsa, yana yaxshiroq bo‘lur. Arpa kepagi yoki arpani chala yanchib, bir hovuch mundin solsa, mana shularni quvvati chiqqunchalik qaynatib suzib olib, yoz suvidek qilib, bemorni shuni suvi birla har kuni yuvilsa, ko‘p foyda qilur. Lekin kasal kishiga malol keltirmay yuvsin, Bu posho‘yani issiqdin har turli tap qizitmalarning hammasiga foydali ko‘rdum. Ozroq ermonqo‘ray qo‘shib qo‘ysa, yaxshi bo‘lur. Agar isitmasi sovuqdin bo‘lsa, bug‘doy kepagi, uch changal ermanqo‘ray, agar bor bo‘lsa arpabodiyon, mana bu uchovini yaxshi qaynatib, tahorat suvidek qilib, yuvsun, Bumu foydalikdur. Posho‘ya qilmoq uchun cho‘ng-kichikka bo‘libmu yosh bolalarga ko‘p naflidur.


    


    


  


  
    FASL. HUQNA QILMOQNING BAYONI


    


    Huqna deb arabchada amalchani; ya’ni klizma qo‘ymoqni aytilur. Bu ish ilgaridan beri islom hukamolaridin ishlanib kelingan narsadir. Ko‘p yaxshi ilojdur, Bu zamonamizda moshina klizma paydo bo‘lib, hammaga rasm-odat bo‘lib qoldi. Klizma qo‘yishning bir necha turlarini bu o‘rinda ko‘rsatib o‘taman. Moshina qo‘yish illatga qarab bo‘ladur. Buni ham issiq-sovug‘i bor, agar issiq illat bo‘lsa, sovuq dorilardin, agar sovuq bo‘lsa, issiq dorilardin qaynatib, shuning suvida qilmoq kerak, Shunda foyda tezroq ko‘rinur. Moshina qo‘yganda, bir qatim qo‘yibla to‘xtatmay keti-ketidan 2—3 yo‘l qo‘yish kerak. Dastlabki qo‘yganda, moshina qachani to‘lg‘azmasdin ilimon suvg‘a sho‘rligi bilingandek qilib, tuz solib, shuning birla bir qatim amal qilsun. Suvidan chiqazgandin keyinroq og‘riqni holiga qarab, bir qatim yo ikki qatim amal qilsun. Lekin har vaqtda amalning suvi ilimon bo‘lmoq kerak. Albatta, sovuq bo‘lmasin. Ortiqcha issiq ham bo‘lmasin, ziyoni bor. Amalga qo‘shiladurg‘on sovuqlik dorilar gulbinafsha, nilufar, arpaning suvi, so‘gat(tol)ning qaynatqon suvi. Mana bu dorilarning hammasidan oz-ko‘p aralashtirib, qaynatib, amalcha suvini shundan qilmoq kerak. Hammasi bo‘lmasa, bir-ikkisi bo‘lsamu, kifoya qiladur. Agar og‘riq bo‘lmay, ich bo‘shatish uchun amalcha qilmoq kerak bo‘lsa, atir sovunni ezib, qilsa ham bo‘lur. Amalcha qilganda kishi 5—10 minut ichakda saqlab turib chiqarsa, yana bu yaxshiroq foyda qilur. Bo‘lar-bo‘lmasga amalcha qilaverib, ozorlanib qolgan ham yaxshi emas. Zarurat bo‘lg‘onda qilgani yaxshi. Sogliqni saqlash qonuni bo‘yincha, har kecha-kunduzda bir qatim ich kelmak, tomoq yeb turgan kishiga agar mundin o‘tib ketishini bilsinki, mijozi bu-zilg‘on bo‘lur. Ichning vaqtida yurib turishi, tan-sog‘liqning alomatidur.


    Fasl. Qaysi illatdan isitma qattiq bo‘lsa, ayniqsa, tib kasallarida qizitmalarga bexabar qolmay, kompress qilib turmoq ko‘p zarurdir. Bo‘libmu yoz kunlarida mijozi issiq odamlarda muning ko‘p foydasi bordir. Agar kompress qilgondan sirka-uksus qilib qilsa, harorati ancha qaytadi. Ayniqsa, bosh ustiga uzmay qilib turish kerak. Ko‘p o‘tkazmay, yangilab tez-tez alishtirib turish kerak. Agar (oshko‘ki) yumg‘oq sutni yanchib, kovani qirib aralashtirib, sirka suvini qizitib boshga chaplasa, darhol foydasi ko‘rinur. Lekin shuni ham ustidan chuprakni (lattani) ho‘llab, salqin-muzdek qilib, yo‘tkab-yo‘tkab bosib turish kerak. Agar qizitishi qattiq, o‘tkir qizitsa, bu holda katta choyshabni suvga solib, shunga o‘ramoq kerak. Yoki tol yopirmog‘ini suvga solib, shunga o‘rab yotqizilmoq kerak. Ko‘p foydasi bordir. Bo‘libmu tib illatlarida mundin bexabar qolmaslik kerak.


    


    FASL. SARSOM ILLATINING BAYONI


    


    Sarsom deb arabchada kezik (yuqimli) terlamani aytur. Do‘xtirlar tib deydur. Qora kezik, telba kezik, to‘g‘ri kezik bo‘lib, uch qismga bo‘linur. Aspi chiqqan, ya’ni badanga qizil mayda narsalar toshib ketgan kezikni do‘xtirlar sipnoy sыp deydurlar. Bu illat ko‘p qo‘rqinchli ham yuqumli illatdur. Eng qattigi uch kundan o‘tkazmas. Yengil, yaxshisi yettinchi kuni terlab, yengil tortub qolur. Bu illatga ko‘p ehtiyot bo‘lish darkor. Faqir bu illatga ko‘p qarab, ancha tajriba paydo qilganman. Sarsom, ya’ni terlama kezik illatining o‘ziga xos maxsus bir necha alomati bordur. Shu illatlar, ya’ni yaxshi tekshirib, aniq kezikligini bilgandan keyin davosiga biz ko‘rsatgan yo‘l birla kirishmak kerak. Bu illatlarning alomatlari shuki, dastlabki birinchi kuniyoq isitma birla boshlar. Bu qizitma kundin-kunga ziyoda bo‘lur. Yettinchi kungachalik agar yengilrog‘ bo‘lsa, yettinchi kunida bir yaxshi ter kelib, shuning birla kundin-kunga yengillikka yuz qo‘yar. Bu illatda yaxshi tadbir qilinmasa yoki vaqti yetmasdin turib, taom yeb qo‘ysa uzilib qolib, 40-50 kunga cho‘zilib ketadur. Tarbiya qilmoq kerakkim, har illatning uzilib qolg‘oni, boshlab yotqonidin og‘irroq bo‘lur. Ko‘p odamlarning ajaliga sabab bo‘lur. Mundin ko‘p ehtiyot qilmoq kerak. Ko‘pincha uzilish, dard chiqmasdin turib, tomoq yeb qo‘yg‘onlikdin yoki og‘irroq tomoq yeb qo‘yg‘onlikdin yoki harakat qilib, uyon-buyon yurganlikdin bo‘lur. Gohida qattiq xafa bo‘lg‘ondin bo‘lur. Ko‘p ehtiyot bo‘lmoq kerak. Nihoyat nozik illatdir.


    Fasl. Issiq kezik, sovuq kezik bordur. Har ikkovida ham jovlib yotar. Gohi kishida dastlabki kundayoq paydo bo‘lur. Gohida 2-3, gohisi ko‘p jovlir, gohisi ozroq. Dardning ko‘p-ozligiga qarab bo‘lur. Agar sarsom bo‘lgan kishi behush aqli bilan yotsa, uyon-buyon ko‘p o‘zini urintirmay, ortiqcha ko‘p jovlimay usuliqni (suyuqlik) so‘rab ko‘p-ko‘p ichib tursa, ko‘ngli ochiq, o‘zi sergak bo‘lsa, yaxshilik alomatidir. Hammadin og‘irrog‘i behushlik bilan yotsa, suvga rag‘bati yo‘q bo‘lsa yoki bir qoshiq-yarim qoshiq ichib, ortiqcha ichmasa, yotishi tinishsiz bo‘lsa, buning ustiga tili og‘irroq bo‘lsa, oyoq-qo‘llarini ko‘p yig‘ib-uzatsa mana bular og‘irlik, qo‘rqinchlik alomatidir. Kezik sarsom illati ko‘pincha, issiqdin, qon, safrodin bo‘lur. Gohida sovuqlik balg‘amdin bo‘lur. Issiq safrodan bo‘lsa, alomati isitmasi qattiq jovlishi bor, o‘zi badxulq, chanqog‘i ko‘p, yuz-beti tezda oriqlab ketar. Agar issiq qon ziyodalikdan bo‘lsa, yuz-ko‘z, tillari qizil, tomir irg‘ib chiqqan, isitmasi qattiq bo‘lsa, safrodin bo‘lgandek emas. Lekin har ikkovida ham lablari yorilib, tillari kaz boylab, gohisi qorayib, gohisi sargayib, quruqshab turar. Sovuqdin, balg‘amdin bo‘lg‘onning belgisi isitma bo‘lmas, bo‘lsa ham oz bo‘lur. O‘zi behud, karaxt-hayronlikda yotar, tashnalik bo‘lmas, agar hushi, tili bo‘lmasa umid yuqdir. Bilmak kerakkim, kezik illatning qaysi turligi bo‘lsa ham sababi shulki, miyaning pardasi shishib, ostidagi miya yumshog‘ini bosur. Shuning uchun aql almashib jovlib turadur. Endi buning davolarini bayon qilamiz. Bu illatning har qandog‘i 7 kungacha ko‘chib turadur. Agar 7-kuni Xudoning amri bilan dard yengilsa, 8-kundan boshlab yengillik bo‘lur. Agar shu kunda dard yengsa, kundan-kunga pastlab ketar. Shu uchun hukamolar bu kunni kurash kuni deb ayturlar. 7-kuni terlamasa, ul vaqt 9-11-13-15-17-19-21-27 kungachalik hammasi toq kunlarda bo‘lur, Lekin 17-kundin o‘tkandan keyingisi xatarlidur. Bu illat nozikligidan so‘zni uzatib yozdim, yana ko‘ngilda ko‘p so‘z qoldi. Vaqt torligidan yozolmadim. Endi bu illatning tadbirlarini aytaylik. Agar issiq kezik bo‘lsa, birinchi kundan boshlab yuqorida aytilgan sovuq dorilarni qaynatib, shuning suvida amalcha qilsun. Har qilganda 2-3 qayta qilsun. Mumkin bo‘lsa, har kun qilsun. Bo‘lmasa kasalning holiga qarab, kun oralab qilib tursun. Iloji bo‘lsa, har kunda qilg‘oni yaxshi. Amalcha bilan ichi kelgandan keyin usullikka (suyuqlikka arpa suvi) kashkob bersun. Arpa kashkob bayoni shulki, 2-3 qadoq arpani (tuyib) tuklab, oqlab tayyor qilib olsun. Shu arpadin bir osh qoshig‘ini o‘lchab, sovuq suvda yuvib, sirli (malirovanniy) idishga solib, ustiga suv qoshiqda 30 qoshiq suv quysun. Demak, bir hissa arpaga 30 hissa suv quymak kerakdur. Toza buloq suvi bo‘lsun. Shuni muloyim o‘t birla teng yarmi ket-gunchalik qaynatsun. Teng yarmiga kelganda, shu suvni tindirib, boshqa idishga olib qo‘ysin. Mana shu suvdan har qancha ichsa qecha-kunduz demay beraversin. Oz ichsa ham, ko‘p ichsa ham shundan ichsin. Agar buni ko‘p ko‘tarmay qolsa, mundin har kunda 2-3 vaqt, oz bo‘lsa 2-3 kosa, bo‘lmasa 3 piyola ichsun. Bu kashkobda ko‘p foyda bordur. Yozib o‘tirsa so‘z uzayib ketar. Qolgan vaqtlarda tamrixindi, qora o‘rik, olcha, o‘rik, taranjabin — shularni sharbat qilib beraversun. Tamrixindi bilan taranjabin suvi ham ko‘p foyda qilur va ham ichishlik bo‘lur. Tamrixindi bir sar bo‘lganda, taranjabin 2-3 sargacha bo‘lsun. Bu sharbat ichni ham muloyim qilib turar. Ichi qabziyat bo‘lib ko‘p kelmasa, bu sharbatga 3 mis-qol toza sanoi makka qo‘shsun. Ko‘p muloyim surgu bo‘lur. Ammo birdaniga qattiq surgu qilsa, ko‘p yaxshi bo‘lmas. Boshiga lattani ho‘llab, agar isitmasi qattiqroq bo‘lsa, muzlik suvga solib, salqin qilib boshga yopib turmoq kerak. Tamom badanini kompress qilib, katta choyshabni sovuq suvga solib o‘rasa, yana yaxshi bo‘lur, Isitmaning oz-ko‘piga qarab qilgay. Agar tamrixindiga o‘xshash narsalardan yo‘tal paydo bo‘lsa, bu holda tamrixindiga chilon qo‘shsun. Yoki kashkob suviga qanoat qilsun. Bu illatga hukamolar gulbinafsha ko‘p foydali debdurlar. Men o‘zim tajriba qilib ko‘rdum, foydali ekan. Bir misqolchasini bir choynakka solib, choyga o‘xshatib damlab ichsun. Gulbinafshani qaynatmay, qaynoq suvga damlab qo‘yib ichsun. Shu binafsha suviga ozroq 3-4 tomchi anisivi suvidan tomizib qo‘ysun. Inshoolloh rabbil olamin, biz degandek qilib tursa, bu illatga Xudo taolo osonlik bilan shifo berur. Alhamdulilloh, shu tartib birla ko‘p musulmonlarning shifosiga sabab bo‘ldim. Mening qo‘limda bu illatdin kam zoe bo‘ldi, balki bo‘lmadi desam ham bo‘lur. Lekin do‘xtirlar qo‘lida boylardin ko‘p zoe bo‘ldi. Ular har bir ilmni shapkasi borlardin kutarlar. Shunga qarab, Xudoi taolo o‘z suyganlarini qo‘lida halok qilur. O‘z musulmonlarining qo‘lida shifo topqandin bular ko‘lida halok bo‘lganni ortiq ko‘rsalar kerak. Bularda diyonat hissi buyon tursin, millat hislarimu yo‘qdur. Shuning uchun kundan-kun xaroblikdamiz. Agar bu so‘zdin doston boshlasak, boshqa bir kitob yozishimiz kerak. Xayr, bu so‘z qolsun. Agar ter kelib yoki ter o‘rnida boshqa sabab bo‘lib, illat yonib kasal yengillab, isitma sovusa, jovlish to‘xtasa, ko‘ngli ochilib tomoq talab qilsa, uyqu ham oz-ko‘p paydo bo‘lsa, ich pishish, yurak toriqish to‘xtab qolsa, dard chiqqondin alomatlari ochiq bilinsa, mana shu vaqtda tomoqqa kirgizish kerakdur. Dastlabda tomoq berishda jo‘ja tovuqdin sho‘rva qilib bersun. Chaqirmagan jo‘ja bo‘lsa yaxshiroq. Makiyon-xo‘rozga o‘xshash, lekin semiz bo‘lishi kerak. Sho‘rva qilish tartibi shuki, bir jo‘jani uchdan birini solib, 6-7 dona qora o‘rik solib qaynatib, yaxshi pishursin. Yong‘oqchalik xamirturushni dokaga tutub suvda ezib, tilpini dokada qoldirib, sutini sho‘rvaga qo‘shub qaynatsun. Bir ichishlik xushxo‘rgizo bo‘lur. Ham yengil bo‘lur. Shundoq qilib, bir necha kunlar yengilroq tomoq yeb turib, g‘izoning og‘ir-engil singishini payqab turib, boshqa gizolarga kirishmak kerak. Yana bu illatga o‘zim ishlatgan, ko‘p foydasini ko‘rgan dorilardan biri iskanjabil rivanchiy degan sharbat doridur. Bu dorini qilish oson, ham o‘zi ko‘p foydali bo‘lg‘onligi uchun bu o‘rinda yozib qo‘ydim. Har qandoq bezgak-isitmalarga ham ko‘p foyda qilur. Sharbatni yasash tartibi budir. Bir qoshiq yaxshi o‘tkir uzum sirkasini bir sar rivanchiy, agar musulmon sirkasi topilmasa, o‘ris sirkasi ham bo‘lsa kerak. Avval rivanchinni yanchib, doka xaltaga solib, bir-ikki kosa suvda tamom kuchi chiqqunchalik qaynatsun. Rivanchni ezib, yanchib, hech ta’mi qolmagandan keyin, tilpini olib tashlab, shuning suviga sirkani quysun. Agar o‘ris sirkasi bo‘lsa, tengshab quysin. Shakarni solib, muloyim qaynatib bir shishaga olib qo‘ysun. Agar ko‘p o‘tkir bo‘lsa, o‘zidan o‘tkir qaynoq suv qo‘shib bir qoshiqdan ichsun. Ko‘p foydali narsadur. Har qancha sirkasi o‘tkir bo‘lsa, rivanch toza bo‘lsa, sharbati shuncha quvvatli bo‘lur. Bir kunda 3 vaqt ustidin qiladurgon davolardan birisi shulki, bemorni suyab o‘rturg‘izib qo‘ysun, agar o‘siqroq bo‘lsa, yotqizib turib, o‘tkir ustara bilan usta kishi bildirmasdan, malol keltirmasdan bosh tepasidin olaqandek joyining sochini tushirsin. Bosh cho‘rasiga qon oqib ketmagidek qilib, latga o‘rab qo‘ysin. Andan keyin bir jo‘ja tovuq yoki kabutarni olib kelib bir kishi tutib bersin. Yana bir kishi o‘tkir pichoq bilan bemorning bosh ustiga bo‘g‘izlasin. Issiq qonini miya ustiga oqizsin. Qoni to‘xtar-to‘xtamas, joni chiqishga qaramasdan qornini yorib, issiq bo‘yicha qornini yopsin. Bemorni asta yotqizib qo‘ysun. Bu narsa bir soatgachalik miya ustida tursun. So‘ngra olib tashlab, issiq-iliq suv bilan pokiza yuvib tashlasin. Yuvmay qo‘ymasin. Mana bu amalda o‘zim qilib ko‘rib, foydasini bildim. Hushi yo‘q yotganlarga sabab bo‘lib hush kirdi. Buni ham hojat o‘tsa, eskarish kerak. Yana bu illatda po-sho‘ya ko‘p foydalidur. Posho‘ya qilishning ta’siri shulki, yuqorida bezgak bayonida aytilgan sovuqlik dorilardin qaynatib, suvini suzib olib, tahorat suvidek qilib, bemorni karavotdek joyga o‘tirgizib, posho‘ya suvini chuqurroq idishga quyib, ikki oyog‘ini shu suvga botirsin, Tizzasigachalik bir odam kuchli qo‘l bilan tinmay suv ichida bemorning oyog‘ini tizzasidan tubanga qarab sidirib ezg‘ilab uqalab bersin. Suv sovugunchalik, agar bemorni-ng ko‘ngli ochiq tursa, yuragi sola boshlasa to‘xtatsun. Mana bu tariqa posho‘ya qilmoq har turli isitmalarga, bosh og‘riqlarga ko‘p foydalidur. Tajriba qilib foydasini ko‘p ko‘rdim. Qizitma bosh ogriqlarga ikki-uch bor qilgandaeq foydasi ochiq ko‘rinur. Lekin bemorga malol keltirmay qilish kerak.


    


    FASL. ZOTILJAMNING BAYONI


    


    Turkiyda qogun, qirgizlar qobirg‘adan seskangan qon tukurgan sanchiq deydur. Rus do‘xtirlari vospalenie deydurlar, Turkiston viloyatlarida ko‘proq bo‘ladurg‘on illatlarning birovi shuldir. Bu illat ham ko‘p og‘ir, xatarli, qo‘rqinchli illatdur. Alhamdulilloh, bu faqir ojiz bandasiga Xudoi taolo bu dahshatli illat to‘g‘risida ko‘p yaxshi tajriba bergandur. Bu dardga mubtalo bo‘lgan odamlarni vaqti o‘tmagan bo‘lib, boshqa kishi aralashmay, o‘zim qaragan bo‘lsam, agar ajal yetmagan bo‘lsa, inshoolloh, bir kishi zoe bo‘lmas desam, yolgonchi bo‘lmasman, Xudo yolg‘onchi qilmas. Endi bu o‘rinda tajribalarimni bayon qilaman. Bu illat ham ko‘proq issiq safrodin va ham qondin paydo bo‘ladur. Bu illatning besh nishon alomati bor. Birinchisi, yo‘tal, ikkinchisi, qovurg‘a tagida sanchiq, uchinchisi, isitma, turtinchisi, nafas tangligi. Agar nafasni qattiqroq tortsa, biqini sanchib, nafas olg‘izmaydur. Beshinchisi, tomirning yuqoriga o‘rlab ildam solishi. Safrodin bo‘lsa, yuz-ko‘z, tillarning sariq bo‘lishi, qondin bo‘lg‘onda bularning qizilligidir. Endi bu illatning tadbiri shulki, dastlabda orqalariga 7-8 joyga o‘t bilan bonka qo‘ysun. Naq sanchiq bor joyga bonka quyganda shu joydan chekib, ikki-uch qoshiq qon olsun. Bonkani 2-3 qaytarib, shu uringa solsun. Bundin keyin uzun dokani issiq suvda chilab, issiq bo‘yincha o‘rab, paxta quyib boglab qo‘ysun. Bir kecha-kunduzda 3-4 qatim yangilab, yo‘tkab (almashtirib) tursin. Lekin suvni qaynoq qilib, et kuymagundek qilib urasun. Sovub qolmasun. Ikkinchi tajriba shulki, darhol amalcha qilsin. Chorak qadoq o‘rikni qaynatib, shuning suvi bilan amalcha qilsun. Bu illat ham 7 kungachalik kuchab turadur. Har kunda amalcha qilib, gohida gulbinafsha nilufar suvidan qilsun. Ichishiga bo‘lsa, arpa kashkobga chilon solib qaynatib, shuning suvidin bersun. Yana gulbinafsha, nilufar, qizilmiya ildizi — bu uchchovini damlab, suvidin berib tursin. Zinhor tamrixindiga o‘xshash achchiq narsalarni bermasun. Yo‘tal ko‘payib ketar. Agar ispag‘ulni qaynoq suvda chilab qo‘yib, shuning qaymoq shirasini chiqazib, yana oq gulxayrini yoki buning ildizi ni qaynatib, shulardin ezib, shirasini chiqazib, dori suvlariga qo‘shib ichsa yaxshiroq bo‘lur. Bu suvlar madda illatni pishiradi, bemorning ichishiga sut bersin. Sut berishning tartibini oxirida yozdim. Shunga qara. Yo‘talganda bo‘shlik bilan qon aralash (bal-am) xapruklarni oson chiqazur. To illat moddasi bo‘lg‘an shu narsalar chiqib, ado topmagunchalik bemor orom topmaydur. 7 kundin utgandii boshlab, ko‘pincha bu og‘riq terlab, ba’zisi terlamayoq isitma sanchiq yo‘tallari pasancha tortib, yengillay boshlaydur. Buni ham tomoqqa dastlab kirganda kezikka uxshash yengil tomoqlardin boshlab ehtiyot bilan g‘izoga kirgizmak kerak. Og‘zi kezik illatida, zotiljam illatida bemorning og‘zi bus (hidlanib) bo‘lib ketar. Buning isi dimoqqa urib yanamu jovlishini ko‘paytirur. Shuning uchun og‘zini tez-tezda chayqab turmoq zarur. Hammadin yaxshi aptekada borniy kislota degan oq arzon dori bor. Shuni qaynoq suvga solib, shu bilan chayqasun. Bu kup zarur ishdur. Bu illatning gohi birisi ko‘p og‘ir bo‘lib, nafas oldirmay, yotol-may, agar yotsa nafasi qisib, entikib, sanchig‘i kuchab ketadur. Mana bu vaqtda ko‘p qo‘rqinchli bo‘ladur. Endi qandoq tadbir qilmoq kerak.


    Buning tadbiri shulki, zigir, arpa uni, gulbinafsha, oshqovoq urug‘i, bor bo‘lsa oq layli gul, zig‘ir bilan qovoq urug‘ini xo‘p mayda yanchib, ozroq bug‘doy kepagi qo‘tdib, hammasini suvda yaxshi qaynatib, quyuq ataladek bulganda sanchiq bor tarafga yetgudek chuprak ustiga malhamdek qalinroq yayratib solib, shuni sanchiq ustiga issiq buyicha tortib, paxta quyib bog‘lab qo‘ysin. Bir kecha-kunduzda uch qatim yo‘tkab, issiq-issiq bog‘lab tursun. Birinchi qilgandayoq foydasi ma’lum bulur. Tajribadin o‘tgan ishdur. Agar bu illat 40 kungachalik tozalanib yaxshi bo‘lib ketolmasa, sil kasaliga aylanib ketar. Ko‘kragi g‘ij-g‘ij bo‘lib, nafasi qisib, yurak solib turishi yo‘tal to‘xtamaslik, silga aylanganlik alomatidir. Sil kasaldin tuzalmak kup mushkuldur. Yuqoridagi dori suvlarini ichilganda, anisividan tomizib xushbo‘y qilib bersun. Foydasi bordur. Bilmak kerakki, gohida yolg‘on zotiljam bo‘lur. Buning alomati isitmasiz yo‘talishlar bo‘lmas. Yolg‘iz qovurg‘a ostida sanchiq bo‘lur. Buning iloji shuki, bug‘doy kepagini dokaga tugib, qaynoq suvga solib, chala siqib tashlab shuni sanchiq bor joyga issiq-issiq bog‘lab qo‘ysin. Inshoolloh, shifo topgay. Lekin chin zotiljamda yel to‘xtab qoldi deb, tuzkepak qovurib bosib, kesakni qizitib bosib qo‘ysa, dard kuchayib ketar. Ko‘p zarar qiladur. Shunga ehtiyot bo‘lmoq kerak. Bu keyingi tajribalarimizda zotiljam illatiga sutni ko‘p foyda qilg‘onligini ko‘rdim. Qarasam, do‘xtirlar ham bu illatga sut berishar ekan. Lekin har kunda uch vaqt bermak kerak. Iloji bo‘lsa, yangi sog‘dirib, pishirib, isitma juda qattiq bo‘lmasa yarim sut, yarim qaynoq suv qo‘shib, isitma qattiq bo‘lsa, ikki hissa qaynoq suv qo‘shib bir hissa sut bersin.


    


    FASL. ISTISQONING BAYONI


    


    Shishiq illatini rus do‘xtirlari vodiyanka deb ayturlar. Bu llatning sababi, yurak, o‘pkada qon tomirlarining ba’zisi to‘silib, qon yaxshi yurolmay, qonga sariq suv qo‘shilib badanga tarqab ingmay, shishiq paydo bo‘lur. Bu illat ham uch qismdir. Birinchisi, arabcha laxmi deydur. Boshdin-oyoq gubtak bo‘lib, shishib ketar, ayniqsa oyoqlari ortiqcharoq shishar. Bu shishiklarga qo‘l bossa xamirga bosgandek, chuqur bo‘lib qolur. Chuqurligi darrovda tekislanmas, mana bu qismi osonroq, yengilroq qismidir. Faqir bu og‘riqqa yigirma besh yil ichida ko‘p tajribalar o‘tkazdim. Bir necha odamlar biz degandek parhez tutib, sog‘ayib ketdilar. Goh birlari biz ko‘rsatgan yo‘lda turolmasdin shu dard bilan o‘lib ketdi. Bumu xatarli, qurqinchli illatdan deb sanalur. Har shifoning boshi parhez tutmoqdir. Parhezni yaxshi tutsa, har qandoq davo qilgan hakim bo‘lsa ham darddan xolis qilur. Parhez qilmagan bemor, hukamoning so‘zini olmag‘on kasal o‘z joniga o‘zi dushmandur. Shuni yaxshi bilmak kerakki, endi yaxshi quloq solib, zehi qo‘yib turing. Bu illatning iloj davolarini, parhezlarini bayon qilib o‘tay. Dastlabda suvdin parhez qilsun. Suvni ichish u yoqda tursin, suvga qarash ham ziyon qiladur. Sababki, bu shishda suv bordur. Suv suvni tortadur. Ikkinchi, g‘izosiga xamir tomoq yemasun. Bug‘doy jinsidan bo‘lg‘on hamma g‘izo zarar qiladur. Yana yegan g‘izosini o‘lchab, sog‘ vaqtida yeyadurg‘on g‘izoning olti hissasidin birini yeb, shunga qanoat qilsun. Har qancha bu illatda tomoq oz yesa, balki ro‘za tutsa shuncha yaxshidur. Ozroq bo‘lkadin qilg‘on suxari bo‘lsa, shunda ham ozroq yesa ruxsat. Bunday bo‘lmay, aralash yeb ketsa g‘izo bo‘lmasdin dard bo‘ladur. Kundin-kunga shish zieda bo‘lib, oxiri halok qiladur. Endi oz yesa, ham nima yesun, qaraymiz, agar isitmasi bo‘lmasa, har kunda qo‘y go‘shtidan kabob qilib bsrsun. Tuzini ozroq solsun. Gohida ozroq go‘sht solib dolchin, murch, arpa bodiyon, zira, shu dorilarni yanchib tatig‘i yaxshi chiqqudek qilib, solib uzun qaynatib bir sirkoncha (piyola) qolg‘onda shuni bersun. Go‘shtini ishtaha qilsa, yesun. Choy o‘rnida arpabodiyon, qalamnirmunchoq — bu ikkovidan solib uzun damlab qo‘yib, quvvatini chiqazib, shundin ichib tursin. Gohida yaxshi toza choy bo‘lsa, bir piyola-yarim piyola ichib qo‘ysa, zarari yo‘qdir. Ko‘k kishmish, o‘rik mag‘zini non o‘rniga oz-ko‘p yeb, shunga qanoat qilsa, ko‘p yaxshi ish qilib, un tomoqni yemay, boshqa tomoq\ardin ham oz yeb tursa, ko‘p yaxshi. Bu dardning davosi ko‘p terlatish, ko‘p peshob qildirish bilan bo‘ladur. Iloji bo‘lsa dungonning koniga o‘xshash kon qilib, (yoki sandal) shuni qizdirib, shunda yotib terlasun. Ikki dona suv ko‘rmagan pishiq g‘ishtni o‘tga solib, toza qizitib, kuymagudek bo‘lganda lattaga o‘rab, shishiq joylarga sovuguncha bosib yotsun. Iloji bo‘lsa bir nechani tayyorlab qo‘yib, biri sovusa birini qo‘yib, har kechasi tong otgunchalik shundoq qilsun. Shuning foydasi ko‘pdur. Zerikmay qilsun. O‘zim qilib foydasini ko‘rgan ishlardur. Yana bir iloji tandirni xo‘b qizitib, ustini supirib tashlab, ichiga kishi o‘lturgudek o‘rinduq qo‘ysun. Har qanchaki kishi chidab bemalol o‘tirgudek bo‘lg‘anda bemorni utirg‘i-zib qo‘ysun. Boshi tandirdan chiqib tursun. Agar tashna bo‘lsa dol-chindan ichsun. Lekin ikki odam ehtiyoti sharti bemor ustida hozir turmoq kerak. Mabodo yuragi chidamay, ko‘ngli ketgudek bo‘lsa, darhol chiqazsun. Agar chidab turgudek bo‘lsa, obdan terlagunchalik tursun. Qancha chidasa, shuncha tursun. Toza terlab bo‘lgandan key-in, hech shamolga tekkizmay o‘rab-chirmab o‘rniga yotqizib qo‘ysun. Bu ishni tajriba qilib ko‘p foydasini ko‘rdim. Yana bir iloji — temirni temirchilar qizdirgandek qilib, xo‘b qizdirib, yarim chelak pokiza suvga dog‘lab, so‘ndirsin. Shundoq olti qatim qilsun. Kumushni qizdirib besh qatim shundoq qilsun. Agar topsa oltin, to‘rt qatim shundoq qilsun. Mana shu suvdin qaynatib, mayli, choy damlab ichsun. Mayli, dori choy qilib, naq o‘zini ichsun, foydali. Bu illatga ichidin ichadurg‘on dorilar hammasidin foydaliroq. Dorisi — rivanch sharbatidir. Sharbat sifati budir. O‘n misqolcha arpabodiyonni yanchib, doka xaltaga solib xo‘p qaynatsun. Toza tatig‘i chiqqanda siqib tashlab musaffo suviga bir sar toza xitoy rivanchini yanchib, xaltaga solib, shu suv bilan tatigi chiqqunchalik qaynatsun. Suvini shunga yarim qadoqcha novvot qo‘shib, yana ozroq qaynatib olsun. Mana rivanch sharbati shudur. Suv miqdori uch kosa bo‘lib, sharbat to‘liq bir kosacha qolsa bo‘ladur. Mana shundin kunda uch vaqt har ichganda ikki qoshiqdin ichsun. Bu ham foydali. Bundin foydali narsani ko‘rmadim. Yolg‘iz bod illatga emas, har qandoq sovuqdin bo‘lg‘on bezgaklarga, yurak o‘ynoqlarga, qursoq og‘riqlarga, ichburug‘larga ko‘p foydali sharbatdur. Bu illatga ho‘l mevalarning hammasi ziyon qiladur. Ammo anorning totligi, gohi achchig‘i ko‘p foyda qiladur. Agar bu illatga mubtalo bo‘lg‘on kishi anor ko‘p shaharda, boshqa hech g‘izo yemay yoki ozroq yeb, bir necha kungachalik har kunda to‘ygunicha anordin yeb tursa, sog‘ayishiga (shishiq qolmasa ham) shak qilmasa ham bo‘lur. Bu illat uchun anorda shuncha xosiyat bor. Yana bu illatga safar qilmoq (ayniqsa issiq havoli quruq mijozli viloyatlarga) ko‘p nafi bordur. Yoz kunlarining saraton issiqlarida issiq kunda o‘ltirib, qalin yopinib yotib terlashmu ko‘p foyla berur.


    Fasl. Endi bu tdishga ustidin suradurg‘on narsalarni bayon qilaman. Biz ko‘p narsalarni qilib ko‘rdik. Ushbu narsalarni foydali topdik. Birinchi, spirt (aroq)ni har kunda ikki vaqt tamom shishiklarga surtsun. Aptekada, aroq sotgan do‘konlarda har vaqt topilur. Toza spirtning alomati shulki, bir narsaga ozroq quyib, ustiga gugurt yondirsa ko‘lmak bo‘lib kuyar, tozasi shul. Bundin shishik yongunchalik (qaytgunchalik) zerikmay surtsun. Har harom narsani hukamolar davolik uchun buyursalar halol bo‘ladur. Shariat ham buyuradur. Bir iloji ikki-uch yillik qorachirik bo‘lib ketgan qo‘yning qiyini ikki hissa olib, tuzdin bir hissa qo‘shib, ikkalasini mayda yanchib topilsa uzum sirkasi, topilmasa, issiq suvda yug‘urub loy qilib, shishiklarga chaplasun. Ustidin o‘rab bog‘lab qo‘ysun. Bir kecha-kunduzda bir yangishlab chaplasun. Besh-o‘n qatim chaplasun. Kup foydalidur. Yana bir iloji, agar isitmasi yo‘q bo‘lsa, eski qazining yog‘iga tuzini ko‘proq qo‘shib, mayda qilib, xo‘b aralashtirib surtsa, bumu foyda qilur. Agar isitma bo‘lsa yog ziyon qilur. Yog‘ isitmaga xoh ichindan, xoh tashindan bo‘lsa ziyon qilur. Shuning uchun isitma-bezgak odamlar yog‘li taom yeb qo‘ysa, darhol isitmasi ziyoda bo‘lur. Bezgaklar ichida 3 kunda bir tutar bo‘lsa, bunga sho‘rvaga o‘xshash yogli taomlar ko‘p ziyon qilmas. Yuqorida bezgak bayonida bu so‘zlar yozildi. Xotirada saqlash kerak. Yana bir iloji, bu illat uchun aroshon (ma’dan, issiq buloq) suvlari ham ko‘p foyda qilur. Yana bir iloji, tuya suti ichmak ko‘p foyda qilur. Lekin ichish tartibini bilmak kerak. Tartibi shulki, boshlab ichganda yarim qadoqdin boshlasun. Tuya bemor oldida sog‘ilsun, Issig‘i ketmasdan turib ichsun. Yiroq yerdin sog‘ib olib kelib, sutini sovutib qo‘yib ichganning hech foydasi yo‘q. Shundog‘ qilib kunda sutni ozroqdin orttirib borib, kunda ikki qadoq-uch qadoqqacha ichadurg‘on bo‘lsun. Lekin singib turishi shartdir. Ko‘tarishiga qarab ichmak kerak. Agar singib borsa, boshqa g‘izo aralashtirmay, yolg‘iz o‘ziga qanoat qilsun. Agar tuya siydigini sutiga qo‘shib ichsa, yana yaxshi bo‘lur. Lqalli, 40 kungachalik ichsun. Agar ko‘p yaxshi singmay, me’dasi zaif bo‘lsa, kunda ikki yong‘oq miqdori oftobi gulqand yeb tursun. Bu illat aslida jigarning mijozi buzilib quvvati kam bo‘lg‘ondin bo‘lur. Shuning uchun jigarga quvvat beradurg‘on dorilarni qilmoq kerak. Rivanch bu illatga maxsus dorilardandur. Kosanin quvrayning o‘zi, urug‘i, ildizi har qandoq qilib ichsa ham bu illatga ko‘p foydalidur. Kosanin deb talxani aytur. Qirg‘izlar chachratqu deydurlar. Issiqdin bo‘lgan bezgakka, sariq kasaliga ham naf qilur. Qaynatib ichmak kerak. Yana bir iloji, qum aroshonga tushsa foydalidur. Yoz chillasida tushgan qum aroshon mundin boshqa Har qismi sovuq-eldin bo‘lg‘on bel og‘riq, tiz og‘riq, qo‘l-oyoq, bo‘g‘imlar og‘rig‘iga ko‘p foyda qilur. Lekin ani oz deganda bir hafta tutmak kerak. Bu illatga o‘zimning tajriba qilgan ishlarimni bu o‘rinda tamom yozdim. Biz degandek qilgan kishi foydasini ko‘rar, inshoolloh.


    


    

  


  
    FASL. XAFAQON ILLATINING BAYONI


    


    Xafaqon deb yurak uynogni aytur. Bu illat yurakning mijozi buzilg‘ondin bo‘lur. Yurak bo‘lsa qonning mashinasi. Bugun tanning podshosidur. Yurak illatiga kup ehtiyot bo‘lmoq kerak. Shu xususdin urish ko‘pincha bu illatdin paydo bo‘lur. Bu illatning alomati shulki, yuragi o‘ynab-solib turur. Yuragi solgan sayin, madori ozayib, quvvati kam bo‘lur. Agar bu illatga tezroq dori qilmasdin uzoqib ketsa, iloji mushkul bo‘lur. Bu illat quchab ketsa, ko‘ngli ketib, hushini bilmay yotib qoladurgon bo‘ladi. Bu illat necha turli sabablardin paydo bo‘lur. Hammasini bu o‘ringa sig‘dirgani bo‘lmas. Shundoq bo‘lsa ham bir nechalariga naf qiladurg‘on dorilarni yozamiz. Buni bilmak kerak.


    Yurak qanday solsa tomir shunday solur. Bu illat ham issiqdin, sovuqdin, xafalikdin qo‘rqish uchun qonsizlikdin, mundin boshqa bir necha sabablardin paydo bo‘lur. Issiq bo‘lsa alomati shulki, ogzi, til, tomoqlari quruqshab turar. Havo issigida issiq joylarda o‘ltirsa ziyoda bo‘lur. Issiqlik, kuchli shirinlik taom yesa, yurak solishi ko‘payib qolur. Buning ilojisi shulki, issiq-kuchli taomlardin parhez qilib, sovuqlik gizolardin yemak kerak. Mevalardin olma, anor, limon, po‘rsahol ko‘p foydalikdur. Boshqaga hojat bo‘lmas. Yana bir iloji, aptekada valerianniy kapli degan suv dori bor. Mazkur shundin bir qoshiq qaynoq suvga 15 qatra tomizib, har kunda 3 qoshiqdin ichsun. Oshqoshiq birla. Bu dori tutqoqlik tolma illatlariga, ko‘ngil ketib yotib qolish kasallariga, bosh aylanish illatiga, issiqdin bo‘lgan bosh og‘riqlarga ham ko‘p foydali. Har vaqt aptekada topilur. Arzon baho birla sotilur. Insof o‘zingda, cho‘ng kishilarga 20-30 qatragachalik bersa bo‘lur. Agar kasalga bermoq bo‘lsa, qoshiqda o‘lchab butilkaga qaynoq suv quyib, necha qoshiq bo‘lsa shunga qarab, doridin tomizib, tayyorlab bergay. Yana bir iloji cho‘pisandal o‘n misqol, qizilgul o‘n misqol, agar yoz kunlari bo‘lsa, olma, behi mevalari topilsa, olmadin ikki qadoq, behidin bir qadoq, gohi ozroq topilishicha. Dastlabda cho‘pisandalni mayda-mayda yorib, xavonchada yanchib, doka xaltaga solsin. Qizilgulni ham bir xaltaga solsun. Pokiza idishga to‘rt kosa suv quyib, muloyim o‘t bilan bir kosa qolgunchalik qaynatsun. Xaltalardagi dorilarni ezib siqib, suvini suzib olsin. Olma, behilarni ham to‘grab, to‘rt kosa suvga solib ikki kosa qolgunchalik qaynatsun. Qolg‘an ikki kosa suvni siqib suzib olsun. Ikki qaynatgan suvni bir-biriga qo‘shib, bo‘lsa chorak qadoq oftobi gulqandni doka xaltaga solib, ushbu dori suvlarga solib, bir ozroq qaynatsun. Keyin xaltani mijib ezib, gulqandning mazasini qoldirmay chiqazsun. Agar gulqand yo‘q bo‘lsa, shakar ham bulur. Xitoy shakari yaxshiroq bo‘lur. Xitoy shakarini xitoychada bitong deydur, Qorashakarni xitong deydur. Xitoy dorixonalarida har vaqt topilur, Mana shu dori suvlarni bir ozroq qaynatib olib, sharbat sandal deb aytadur. Ana shu sharbatdin bir qism yurak o‘ynoq uchun har ichganda ikki osh qoshiqdin kunda 3 vaqt ichgay. G‘izosiga agar issiq mijoz bo‘lsa, jo‘ja tovuq sho‘rvasiga mosh solib, (yumgoq sut) osh ko‘kidan ko‘proq qo‘shib ichsun. Sho‘rva gurunchga osh ko‘ki (yumg‘oq sut) qo‘shib ichsa ham bo‘lur. Ishqilib har qandoq g‘izosiga yumg‘oq sut ichmak kerak. Yumg‘oq sutning o‘zidin urugi yaxshiroqdir. Urutini yanchib, g‘izoga qo‘shib qaynatsun. Yana bir iloji, rivanchdin olib yanchib, elakdin o‘tkazib ozrog‘ini suv birla malhamdek qilib, ikki shapaloqdek latta ustiga yayratib, ikki dolining orasiga yopishtirib qo‘ysun. Har qachon agar latta qurib qolsa, rivanchni qaynatib olg‘an suvidin namlab tursin. Dorining ta’siri orqa tarafdin yurakka o‘tib, ko‘p yaxshi foyda bergay. Yana bir iloji, toza rivanchni bir sar oq sandalni yanchib, xaltaga solib, agar xapaqon yurak o‘ynoq sovuqdin bo‘lsa, buning iloji shulki, rivanchni xom ipak, bo‘zbug‘a, sumbul, qalampir, zanjabil, pilpildoroz — har qaysisi to‘rt misqoldin, agar topilsa, qahrabo marvarid oz-ko‘p qushsun. Agar yuqoridagi dorilarning hammasi topilmasa, topilganicha ham bo‘lur. Ma’jun qilsa, mazkur dorilarni yanchib, elab, toza asalga aralashtirib olsun. Erta-kech har yeganda bir misqoldin yeydur, Agar marvarid qahrabo qo‘shilmagan bo‘lsa, erta-kech bir misqoldin choy o‘rnida qaynatib ichulsun. Sovuqdin bo‘lgan xapaqong‘a ham, boshqa kamquvvat, kamishtaha, me’da og‘riq, g‘izosingmas, ko‘ngil aynishiga o‘xshash illatlarga ham foyda qilur. Xullas kalom, bu illat issiq bo‘lsa, foydalik dorilar budir. Osh ko‘k urug‘i, govzabon guli ham yaprogi, cho‘pisandal, qizil-gul, olma guli, behi guli, kopur; mevalardin olma, behi, anor, qora o‘rik, olcha, nashvat, nok, dilafruz. Agar sovuqdin bo‘lsa rivanch, qalampir, zanjabil, dolchin, lochindona, pilpildoroz, bo‘zbug‘a (bo‘zbug‘ani Oltishaharda aylosh ham deydur), juzbuva. Mana bu narsalarni xohi hammasi, xohi topilganini asalga aralashtirib yoki qaynatib iste’mol qilsin. Bilmak kerakki, ma’jun deb hukamolarning so‘zlarida bir necha dorilarni yanchib, elab, asal birla qo‘shib qilg‘onini aytur. Asal qo‘shilg‘on dorular 3-4 yilgacha ham buzilmay o‘z quvvati birla turadur. Asal dorilarning kuchini saqlaydur. Asalning miqdori dorilarga ikki baravar yoki uch baravar bo‘lgay. Safro mijozlik odamga asal ham, asal qo‘shgan dorilar ham xil kelmaydur. Darhol qorin og‘riq qilur.


    


    FASL. QURSOQ OG‘RIQNING BAYONI


    


    Endi bu illatning sabablarini bayon qilsak, bu kitobchamizga sig‘maydur. Qisqaroq qilib, issiq-sovuq dorilarini yozib o‘tamiz. Bilmak kerakkim, qursoq og‘riganda g‘ur-g‘ur ovoz qilib tursa, og‘riq yo‘tkalib jilib tursa, albatta yeldin bo‘lur. Agar yo‘tkalmay, g‘urquramay og‘risa, qarasin birday, to‘xtamay ogridimi yoki o‘xtin-o‘xtin to‘xtab og‘riydurmu. Agar to‘xtab-to‘xtab tutqanoqday og‘risa, u ham yeldin bo‘lur. Quyuq yel bo‘lgan sababdin, u yon-bu yon qo‘zg‘olib yurolmas. Shuning uchun dard ham bir joyda turar. Yelning ham suyuq-quyug‘i bo‘lur. Suyug‘ining dorisi osonroq bo‘lur. Yeldin bo‘lg‘onning yana bir ochiq alomati shulki, og‘rigan joyga qo‘l qo‘yib, qattiq bosib tursin. Og‘riq pasancha topib, ozroq bosilsa, albatta yeldin bo‘lur. Agar bosg‘anda ilgarigidin ziyodroq bo‘lsa, boshqa illatdin bo‘lur. Xohi yeldin, xohi boshqadin bo‘lsin, buning iloji shulki, toza sirkodin qilg‘on iskanjabin bo‘lsa, shundin ikki osh qoshiq olib uch qoshiq qaynoq suv qo‘shib ichursun. Har qism qorin og‘riqqa darhol foydasi ma’lum bo‘lur. Agar rivanch suvini qaynoq suv o‘rniga qo‘shsa, yana yaxshi bo‘lur. Yana bir iloji, rivanch arpabodiyon ikkovini qo‘shib, qaynatib issiq-issiq ichulsun. Yoki juvonani qaynatib ichsin. Yoki igr, arpabodiyon, qizilmiya ildizi qaynatib ichsin. Bu dorilar issiq-sovuq yellarga barobardur. Zanjabil, murch, pilpildoroz, qalampirmunchoq — bular ham sovuq yeldin bo‘lg‘on qursoq og‘riqlarga naf qilur. Aptekada medniy kapli degan suv dori bor. Cho‘ng odamga bir qoshiq qaynoq suvga o‘n tomizib ichsun. Qorik og‘riq, yurak og‘riq, agar yel bo‘lsa darhol naf qilur. Kekirik birla yellarni tarqatgay. Agar og‘rigan joy Qo‘l bilan bosganda og‘rig‘i ziyoda bo‘lsa, yeldin bo‘lmasdin, boshqa bir modda borlig‘idin bo‘lur. Endi bu modda 6 issiq modda, yoki sovuq; issiq bo‘lsa, safro bo‘lur. Sovuq bo‘lsa, balg‘am yoki savdo bo‘lur. Mana shu illatga sabab bo‘lgan moddalar chiqmagunchalik darddin xalos topmas. Buni chiqazmoq yoki surgu dori, yo qay doru bilan bulur. Endi mayli issiq, mayli sovuq bo‘lsun, bu surgu foyda qilur. Revanchdan uch misqol, arpabodiyon ikki misqol, qizil gul bir misqol, qizil miya ildizi uch misqol, sano olti misqol — hammasini qo‘shib qaynatib, bir kosa qolganda ilimon qilib ichsun. Bu surgu yeldin bo‘lg‘onlarga ham foyda qilur. Agar sovuqdin bo‘lsa habtanakor bermoq kerak.


    


    HABTANAKORNI YASASHNING BAYONI


    


    16 misqol sabr-sakutari, 12 misqol qora murch, tanakor 2 misqol, bangidevona urug‘i 2,5 misqol, buning o‘rniga 6 misqol juvona solsa ham bo‘lur. Sabrdin boshqasini xavonchada xo‘p muloyib yanchib, keyin sabrni yanchib, hammasini bir qo‘shib, agar yoz kunlari bo‘lib, arpabodiyon ko‘ki topilsa, yanchib-suvini siqib, shu suvdin quyib, dorini xamirdek (ilab) yugurib, murchning donasidek qilib hab bog‘lasun va shishada saqlasun. Mana bu habni habtanakori deb aytur. Bu habning mijozi issiqdur. Lekin bu habning dorilari oz, qilish oson. Nafi ko‘pdur. Har qandoq me’da og‘riq agar yeldin bo‘lsa, bu habdan sakkiz donadin o‘n besh donagachalik yutsun. Ustidan 2-3 piyola qaynoq suv ichsun. Albatta, foydasini ko‘rgay. Yeldin bo‘lgan ko‘krak og‘riqlariga ham ko‘p naf qilur. Yana uzi ziyonsiz, qorin og‘ritmasdin bir-ikki yo‘l muloyim amal qilib, ichni bo‘shatur. Taom singmasdin ozroq g‘izo yesayoq qorni ko‘pib, taomga ishtahasi yo‘q kishilar uchun nihoyat topilmas davodir, Gohi odamlarning me’da-oshqozonlari buzulib taom yesa, me’dasi ogrib qusmaguncha ogrig‘i to‘xtamay, gohisi yegani yaxshi singmay, sassiq kekirib qolur. Mana shundoq odamlar ham taom ustidin 5 dona bu habdin yeb yursa, bu illatlardin qutulib, me’dalari quvvatli bo‘-lur. Yana ishtahalari ochilur. Xulosa — har xil me’da ilatlarga nafi zohirdur. O‘zim tajriba qilib foydasini ko‘rdim. Bu hab a’zolarining eng birinchisi sabrdir. Shuning yaxshisini hamda yangisini topib olmoq darkor. Kuchi ketmagan yaxshisining alomati shulki, rangi bargrang bo‘lib, bo‘yi og‘ir, ta’mi taxir, bug‘doydagini chaynab tupuk bilan ezib ko‘rsa, rangi sariq chiqadi. Yana yangi, kuchi ketmaganligiga bir alomat shulki, ushatib ko‘rsa, ichi yaltirab tunuqroq bo‘lib turar. Agar kuchi ketib, eskirib qolgan bo‘lsa, rangi qizarib, qorayib, isi bo‘lmay, ezib ko‘rsa rangi yaxshi chiqmay, jilosi yuq bo‘lib turgani — kuch-quvvati ketib qolgani, dori uchun yaramaydi. Balki ziyon qilur. Shu sababdin, mumkin qadar dorini aptekadan olmoq kerak. Sababki, do‘xtirlar eski dori saqlamaydur. Sabr ham har vaqtlarda aptekada topilur. Sabrni ruschada sobur yoki nashabur deydur. Rus do‘xtirlari ham ko‘p e’tibor ko‘rurlar. Qozoq, qirg‘izlar azizboy deyurlar. Agar safrodin qorin og‘risa bu habni iste’mol qilg‘ay. Sabr 16 misqol, sano 8 misqol, sariq xalila 6 misqol, qizil gul shu yilgi 4 misqol, sanoni yanchib, undek qilgandan so‘ngra 8 misqol bo‘lsun. Sariq xalila ham qizil gul tayyor bo‘lganda vaznlari shundoq bo‘lsun. Hammasini yanchib, elakdin o‘tkazib, suvda yug‘urub, xamir qilib hab bog‘lasun. Mundin ham 10-15 donagacha qaynoq suv birla yutsun. Ustidin dog‘ suv ichsun. Mana bu habning mijozi sovuqqa yaqinroq. Issiq moddalarni, safrolarni xiroj qilur. Agar me’dada safro bo‘lib, shu sababdin qorin og‘rigan bo‘lsa, shu habdin ichsa safroni me’dadai haydab ogriqni to‘xtatgay. Agar dorilari kelishsa, issiq mijoz safromijoz odamlar uchun yaxshi surgudir. Yeldin og‘rigan me’da og‘riqlariga tuz bilan kepak qovurib, issiq bo‘yicha tortsa yo issiq kul tortsa, yoki kepakni issiq suvga chilab chalaroq siqib, lattaga solib boglab qo‘ysa, bu narsalar ham foyda qilur. Bularni yosh bolalarga qilish loyiqdur.


    


    FASL. YURAK BURUGINING BAYONI


    


    Cho‘ng kishilarda bo‘lsin, xohi bolalarda bo‘lsin, to‘lg‘oq illati ko‘p bo‘lur. Bu illatni arabchada zahir deb aytur. Turkiyda ich burug‘i, yurak burug‘i, to‘lg‘oq deb ayturlar. Bu illatning moddasi ko‘tan ichak, yog‘lik ichakda bo‘lur, Bu illat uzoqib ketsa, halok qi-lur. Beparvolik qilmaslik darkor. Faqir bu illatga bir necha dorilarni tajriba qilib, ko‘p foydasini ko‘rganlarimni yozdim. Bu illatga eng ziyonlik narsa go‘sht, yog‘. Mundin saqlanmoq kerak. G‘izosiga sut oshi bermak lozim. Xohi guruchdin, xohi undin bo‘l-sin. Darhol amalcha qilsun yoki surgu ichsun, yengilroq bo‘lsa, shu bilan daf bo‘lur. Agar muning bilan yaxshi bo‘lmasa, iloji shulki, yarim qoshiq miqdori zig‘irni boshqa donadin tozalab turib suv birla yutsun. Bular bilan bo‘lmasa, buning maxsus iloji shulki, rayhonning urug‘i, isfag‘ul degan urug‘, bargizubning urug‘i. Bargi-zub deb baqa yopilmogini aytur. Isfag‘ul bo‘lsa dorifurushlarda doimo topilur. Gultojixo‘rozning urug‘ini qo‘shsa ham yana yaxshi bo‘lur. Mana bu urug‘larni iste’mol qilishning tariqasi shundoq-ki, bir qo‘l cho‘michni o‘tda qizdirib o‘t ustidin olib turib, mazkur urug‘larni cho‘michga solib sovuganchalik aylantirib tursun. Shu bilan qovurilgandek bo‘lib qolur. Lekin ehtiyot bo‘lsin, qovurgan-da kuyib qolmasun. Mana shu doridin osh qoshig‘ida bir qoshiqdin har kunda uch qoshiq ichgay. Bu illatga birma-bir doridur. Albatta, naf qilur, inshoolloh. Bularning hammasi bo‘lmasa, bir-ikki bo‘lsa bo‘lur, ammo yog‘, go‘shtdin qattiq parhez qilmoq kerak. Yana bir iloji shulki, Tang‘i arabi, katiro, har biri ikki misqoldin, toboshir bir misqol. Agar bu illatda ichidin qon kelsa, yuqoridagi uch dorini mayda qilib tuqqizga bo‘lib, uch kun ichsun. Bu illatga qovun-tarvuzlar ziyon qilur, Bu illat safro mijoz odamlarga kun o‘tib ketgandin ko‘proq paydo bo‘lur. Ichidin qon kelib, qorni to‘lg‘ab, hech narsa kelmasdin qolsa ham tovuqnikidek oz-oz bir narsa kelur. Agar ko‘p to‘lg‘ab, oz kelib yo kelmay qiynab tursa, darhol amalcha yo surgu qilmasdin iloj yo‘q. Agar yana nodon johil tabiblardek ichni qotiradurgon narsalarni berib qo‘ysa, yanamu dard kuchayib ketar. Ehtiyot qilmoq lozim. Avval ichni bushatib, so‘ngra to‘xtatadurg‘on dori bermak kerak. Mana bu hab har qism to‘lg‘oqqa ham ich o‘tkanga shaksiz foyda qilur. Inshoolloh. Bir misqol afyun, 5 misqol ko‘k movzu, 2 misqol sami arabi, movzuni yanchib, elakdin o‘tkazib, sami arabini ham maydalab, afyunni bir oz suvda ezib, qolganlariga qo‘shib (ilab) yug‘urib, qoramurch dona-sidek hab qilsun. Cho‘ng odam bo‘lsa 5-6 dona, yosh bolalarga 1 dona bergay. Ich to‘lg‘ab, ich o‘tgan illatlariga mundin ortiq dorini ko‘rmadim. Uzim ishlatdim. Sami arabi degan dori o‘rik yelimiga o‘xshash kelgan bir yelim doridir. Dorilfurushlarda har vaqt topi-lur. Taboshir oqsuyak Maydasiga uxshash kuygan suyak, tilga yopishib turar. Har qism to‘lg‘oq ich o‘tgan illatlariga naflidur. Hindistondin kelur.


    


    FASL. YO‘TALNING BAYONI


    


    Yo‘tal o‘pka illatidin paydo bo‘lur. Ko‘pincha (tumov) zukomdin paydo bo‘lur. Nazla miyadin o‘pka tarafiga to‘kilur. Agar nazla utkir bo‘lsa, o‘pkani jarohat qilib ketadur. O‘pka jarohat bulsa, sil bo‘lur. Silning iloji ko‘p mushkuldur. Yo‘talga sirkaga o‘xshash achchiq narsalarning hammasi ziyon qilur. Movzu, xalilaga o‘xshash tilni tirishtiradigan narsa, sho‘r narsalar, murch, qalampirga o‘xshash narsalar ziyon qilur. Ammo murch ba’zi vaqtda sovuq yo‘talning dorilariga qo‘shilur. Aptekada anisiviy kapli degan isli dori bor. Shundin bir qoshiq qaynoq suvga 10-15 tomchi tomizib ichgay. Yosh bolalarga 4-5 qatra, kunda 3 qayta ichsa, yo‘talga, diqqinafas, dam siqqanga, yosh bolalarning og‘iz og‘rigiga, bolalarning qursoq sllariga, bezgak-isitmalarga ko‘p naf qilur. Yana kapli dosek degan qora dori bor. Bu ham bir necha xil yo‘talga foydasi bor. Tovushi bo‘gilib qolganlarga ham naf qilur. Endi o‘zimizning har xil yo‘tallarga borib, ko‘rib, ko‘p nafini ko‘rgan hab dorimiz budur. 2 misqol noshasta bugdoyni suvda bir necha kun ivitib qo‘yib, yumshaganda suv birla ezib, suzib, tilpini tashlab, tindirib qo‘ysa, suv ostida oq un cho‘kib qolur. Suvni to‘kib, unni quritib olsa, shuni noshasta deb aytur. Sami arabi, katiro, bodom mag‘zi, ko‘knor urug‘i — hammasining vazni barobar, afyun yarim vazn, masalan, ikki misqoldan bo‘lsa, afyun bir misqol. Agar kuchli bo‘lsin desa, afyun ham barobar bo‘lsin. Sami arabi katironi mayda qilib, ozroq suvga eritib, afyunni ezib, aralashtirib, boshqalarini yanchib, qo‘shib hab qilsun. 5-6 donadin og‘ziga solib shimib tugatgay. Bu hab yangi bo‘lgan sil kasallariga ham foyda qilur. Agar yosh bolalarga berish lozim bo‘lsa, bir donasini qaynoq suvda ezib, bolqoshiqda ichsun. Ko‘p yosh bolalarga bermasun. Mast qilib qo‘yadi. Ko‘zlarini ola-bula qilsa, ota-onasi qo‘rqib, dori bergan odamni xijolat qilur. Har dorini joyiga qarab berish kerak.


    


    FASL. DIQQINAFASNING BAYONI


    


    Yo‘tal bo‘lib dam qisganni aytur. Bu illatning sabablari ko‘p-dur. Hammasini yozay desam, shu daftarni yozganimda ne holda ekanimni, qanday joyda o‘tirganimni, ko‘zim yoshli, ko‘nglim dardli, Vatandin, suyukluk ahli ayollarimdin judolik holda ne mushkul kunlar kechirganimni bir Olloh bilur, bir o‘zim bilurman. Mening bu yozganim kemaga tushganchalik, qayiqqa tushgandek bir ishdur. Inshoolloh, fursat topsam, ko‘p tushunchalik qilib yozib, o‘zimdin bu foniy dunyoda avlodlarim uchun yodgor qilsam, degan umidim bor, inshoolloh. Yana maqsadga kelaylik. Bu yo‘tal bo‘lib dam chiqish, ko‘krak atroflarida sanchiq paydo bo‘lsa, ko‘proq bu illat tumov buzilgandan paydo bo‘lur. Tumovni odamlar ko‘zga ilmas, dard qatorida ko‘rmaslar. Lekin hamma illatlarning boshidur. Shuning uchun hukamolar ummal amroj deydurlar. Illatlarning onasi degan bo‘lur. Ko‘p illatlar mundin tug‘ilur. Endi zukom (tumov) agar buzilmay, o‘tib ketsa, ko‘p xatarli illatlarga dafi bo‘lur. Terlama kezikka o‘xshash. Tumov bo‘lgan odamlarga lozim shulki, palov osh, go‘sht, yog‘din o‘zini saklasun. Taom ichida palov oshdek tumovga ziyonli narsa yo‘q. Non, choyga, yovg‘on oshga qanoat qilmak kerak. O‘zini, ayniqsa boshini sovuqdin, shamoldan saqlasun. Tovuq, jo‘ja go‘shtidin sho‘rva qilib ichsa yoki ardob qilib ichsa, xamirturushdin ko‘p munosibdur. Zukom og‘irlashganda hammomga tushmak, terlamak ko‘p foyda qilur. Agar burnidin suv kelmay, boshi og‘ir bo‘lib, og‘rib tursa, boshidin ikki-uch qumg‘on issiq suv quydirsun. Nafi bor-dur. Tumov buzilib, mundin o‘pka taraflarga nazla tushsa, diqqinafas yo‘tal, ko‘krak atroflarida sanchiq paydo bo‘lur. Ozroq yo‘l yursa, yurak solib, nafas tang bo‘lur. Yana oz-ko‘p isitmasi ham bo‘lur. Bunga boshqa yo‘tal dorilari ham foyda bermas. Uzoqib ketsa, silga aylanur. Xudo saqlasun. Endi muning iloji parisiyo-vushon degan bargi mayda, sopi yiltiroq, qora-qizil, turkchada parichochi, potmachochi deydur. Men ko‘p ishlatdim, ko‘p nafini ko‘rdim. Shundin 3-4 misqolni o‘z barobarida qizilmiya ildizi birla choynakka solib qaynatsun. Mana shundin har kuni 4 vaqt-5 vaqt har ichganda 2-3 krshiqdin ichaversin. Mundin ortiq dornni bu illatga men topolmadim. Tajribali doridur. Gap shu dori gig topilib turishida. Agar bu dori topilmasa, buning o‘rniga gulbinafsha nilufar solsa ham bo‘ladi. Agar zukom issiq bo‘lsi, agar sovuq bo‘lib yoki ko‘p yo‘talsa ham hech balg‘am ko‘chmay xafa qilsa, munda sharbat zupo bermak kerak. Dorifurushlarda zupo degan cho‘p dori bor. Undin 4-5 misqol barobarida miya ildizi qo‘shib qaynatib, suvga ozroq xitoyning oq shakaridin qo‘shib bir sarch; bo‘lsa kifoya qilur. Ani sharbat qilib, kunda 3 vaqt, har ichinda 3 qoshiqdin ichgay. Bu sharbat zukomdagi yopishgan balg‘amlarng bo‘shatib chiqargay. Shuning ham ko‘p nafi bordir.


    

  


  
    FASL. MAFOSILNING BAYONI


    


    Mafosil deb bo‘g‘im og‘riqlarini aytur, bu illatning kisqacha sababi bo‘g‘im-bo‘g‘imda sariq suv to‘xtab, yel paydo bo‘lg‘ondin bo‘lur. Agar bu illat kuchayib ketsa, o‘z vaqtida ilojini qilmasa, sariq suvlar ko‘payib bir joydin teshib chiqadi. Agar bu illatning sababi sariq suv bo‘lmay, quruq yel bo‘lsa, u chog‘da sariq suv bo‘lg‘ondek teshilib oqmasa ham, yel orqa bo‘g‘imlarda bo‘lib kuchab ketsa, bo‘g‘imlarni o‘z o‘rnidan qo‘zg‘ab chiqazib bukri qilib qo‘yar. Agar yel kuchaymasa, bugimlarning gohi birlarini kutarib do‘mboq qilur. Bu illat ko‘pincha qo‘l-oyoq bo‘g‘imlarida, tizza, yonbosh, bel orqalari-da taroq kuraklarida, gohida et-tomir singirlar oralarida ham paydo bo‘lur. Bu illatni rus do‘xtirlari revmatizm deydurlar. Turkiyda quyon deb ayturlar. Endi bu illat ko‘pincha soguqdin, gohida issiqdin bo‘lur. Mayli, sovuq, mayli, issiq bo‘lsin, modda-siz bo‘lmas. Moddasi sariq suv yoki yel bo‘lgay. Agar bu illat issiq moddasidin paydo bo‘lgan bo‘lsa, uning alomati tomirning ildam bo‘lib tutash so‘qishi, og‘rigan joylarni isib ketishi, og‘riqning qattiq bulishi, agar moddasi safro bo‘lsa, og‘rigan joyi sargimtir bo‘lur. Quruq-issiqdur. Agar ko‘kimtir bo‘lsa, moddasi savdo bo‘lur. Quruq-issiq-sovuqdir. Agar og‘rigan joyi kupchib tomirla-ri ko‘tarilib oqarib tursa, moddasi balg‘am bo‘lur. Ho‘l-sog‘uqdir, gohi moddasi issiq, gohi sovuq bo‘lsin, yeldin xoli bo‘lmas. Gohida moddasi issiq har ikkalasi bir bo‘lib, qo‘shimcha mijoz bo‘lgondin bo‘lur. Buning alomati issiqlik qilsa ham yoqmaydur. Sozuqlik qilsa ham yoqmaydur. Tomiri ham ikki oralik bo‘lur. Agar koddasi yolg‘izla yeldin bo‘lsa, buning alomati og‘rigan joyning ko‘pchib turishi, ko‘pchigan joyini bosganda, ostida yel bordek bilinib qo‘lga yumshoq urinishi va ham og‘riqning bo‘shroq bo‘lishidur. Bu illat xotunlar va yosh bolalarda oz paydo bo‘lur. Go‘sht ko‘p yegandin, ichkiliklarni ko‘p ichgandin, ho‘kiz, sigir go‘shtlariga o‘xshash op:r singishlik narsalardin to‘yib turib jimo qilmoqdin, sirkaga o‘xshash achchiq narsalarni ko‘p yegandin, ish-harakat qilmay, ko‘p yotib uxla-gandin yoki birdaniga qattiq qiynalib ish qilg‘ondin paydo bo‘lur. Bu illat bot sogaymaydur. Shuning uchun buni umrlik og‘riq dey-dur. Bu illat turli-tuman bo‘lib, iloji ham necha xilga bo‘linur. Barisini yozish bu o‘ringa sig‘masa ham eng kerakliklarini yozamiz. Bu illatning ustidin qilinadurgan davolarning yaxshirog‘i arashon. Issiq suvga tushmakdir. Arashon suvi bo‘lsa, gugurt ma’danidin chiqqanligidin kup foydali bir suvdir. Lekin oz bo‘lg‘onda, bir oysiz yaxshi foyda bermas. Yurak ko‘tarsa, quvvati yetsa, har kunda ikki qatim tushib, har tushganda bir soat turish kerak, bo‘lmasa o‘z holiga qarab tushgay. Bir oy-ikki oy tushganning foydasi bo‘lsa, bu muddat ichida illatning moddasi ho‘l bo‘lib, ter bo‘lib oz-ozdan tarqalib, tamom bo‘lur. Moddaning tugalishi illatning sog‘ayishi demakdur. Ishqilib, ozmi-ko‘pmi bu suvga tushishning foydasi bo‘lur. Qanchalik ko‘proq tushsa, shunchalik yaxshi. Bu illatdin boshqa buyrak illatlariga, jigar illatlariga, tol illatlariga ham foyda qilur. Tajriba birla bilishgandir. Suvdin chiqqan choqda o‘ranib, burkanib chiqqay. Tanlari sovub, teri quri gunchalik havodin o‘zini saqlagay. Bo‘lmasa, ziyonlikdir. Badanlar yumshab, tuk ostidagi teshiklar ochilib, bo‘g‘im-bo‘g‘imlar bo‘shab turgan chog‘da shamollab qolsa, turli illatlarga sabab bo‘lur. Har o‘rinda bu ishni ko‘zda tutmoq kerak. Endi sirtidin surtadurg‘on dorilarni aytamiz. Do‘xtir dorilaridin ushbu foyda qilur: spirt, yod, skipidar, garchichniy spirt, kamforniy spirt, nashatirniy spirt. Mana bu suv dorilar har vaqt aptekada, do‘xtirxonalarda topilur. Bulardin og‘rigan joylarga har kunda ikki qatimdin uzun vaqtigachalik surtgay. Surtganda zerikmasdin, bir soat, oz bo‘lsa yarim soat uqalab turib surgay. Dori singishib illat o‘rniga yetsin. Mana shunday qilganda foydasini ko‘rgay. Endi ichidin ichadurgon dorilarni aytamiz. Bu illatlarga aytilgan dorilar nihoyatda ko‘pdir. Bu o‘rinda o‘zim ishlatib tajribadan o‘tgan dorilarni yozarman. O‘zim ishlatib foydasini ko‘rgan dorilardin biri yod. Bu dori apteka dorilaridan eng bir foydali doridir. Har turli revmatizm illatlariga birma-bir dori bo‘lib, issiqdin bo‘lgonlariga shak yo‘q. Mundin boshqa eski yo‘tallardan chiqishlarga, har qism yaralarga ko‘p foydasi bordur. Qon buzuqlikdin bo‘lgan qichima, qo‘tirlarga ham foyda qilur. Uning ichish tartibi shulki, birinchi qatim 6 gr. dorini 12 qoshiq qaynoq suvga solib, bir kunda 3 qatim har ichganda bir qoshiqdin ichgay. Ikkinchi qatim 10 gr. 12 sir qoshiq suvga. Uchinchi qatim 12 gr. 12 qoshiq suvga. 4 gr. bir misqol bo‘lur. Shundoq qilib, ogriqning holiga qarab 8-9 misqolgachalik ichurgay. Sirkaga o‘xshash achchiq narsalardin, ho‘l mevalardin parhez qilur. Yana bir iloji: sanoi makka 5 misqol, sovrunjon 7 misqol, sariq xalilaning po‘sti 3 misqol. Sanoni xo‘b tozalab, cho‘p-chorlaridan arig‘dab, temir havonchada so‘qib, elab, undek bo‘lg‘ondin keyin tortib 5 misqol qilsun. Qolgan dorilarni mana shundog‘ qilib, barchasini qo‘shib, topilsa bodom yog‘idin 2-3 misqol qo‘shib, bu talqon dorini yog‘lasun. Bodom yog‘i tayyor bo‘lmasa, bodom mag‘zini biroz qaynoq suvda chilab qo‘yib, ustidagi qizil qovug‘ini so‘yib tashlab, yumshoq yanchib doriga aralashtirgay. G‘araz bodom yogi birla dori yog‘lansa, ishganda qursoqni burab to‘lgamas. Mana shu doridin yotar chog‘da 3 misqol olib, choy o‘rniga arpabodiyon damlab, shuning suvi birla ichgay. Biror piyola shu suvdin issiq ichgay. Ertalab bir qatim, ikki qatim ichini bo‘shatur. Shundoq qilib, bu doridin sakkiz-to‘qqiz kun, nihoyati 12 kungachalik ichgay. Inshoolloh, bu illatning ko‘piga foyda qilur. Uzun muddatlar ichida qilgan tajribali dorilarimizning birisi shudir. Dori ichgan kunlarda achchiq narsalardin, go‘shtdin parhez qilur. Non, choyga qanoat qilur. Agar choy o‘rniga arpabodiyon ichsa yana yaxshiroqdir. Yana bir iloji, g‘oriqun, zaravand, zanjabil, sharbat — bu to‘rt turli dorining vazni barobardir. So‘qib, elab kechqurun yotar vaqtida bu doridin uch misqolni olib, qaynoq suv birla ichgay. G‘izo parhezi buningmu, yuqoridekdur. Bu dorilar o‘zimizning dorifurushlardin topilur. G‘oriqun rangi oq po‘r bo‘lib, qolgan chilik tomirdek yengil narsadur, Hindiston tarafidin kelur. Bu dorilarmu ko‘p muborak. Bu illatga birma-bir mujarrab dorilardandur. Yelg‘iz-yolg‘iz kelganda, bu illatga hech qaysi dori sovrinjondek foydali ermas. Yolg‘iz sovrunjonning o‘zini issiq bo‘lsa, (osh ko‘ki) yumg‘oq sut urug‘i birla, sovuq bo‘lsa arpabodiyon birla yanchib kap otsa yoki qaynatib ichsa, o‘zimu kifoya qilur. Yana bir iloji chubichini 10 misqol, sovrinjon 7 misqol, 3 misqol arpabodiyon, 3 misqol massaki, 3 misqol lochin donaning urug‘i. Bu besh dorilarmu, dorifurushlarda topilur. Chubichini ko‘proq xitoy dorixonalarida topilur. Mushtdek-mushtdek qotgan xamirdek bo‘lur. Ko‘p muborak doridur. Tomir dori qatorida ishlanur. Ishlatishni bilgan kishi foydalansa bo‘lur. Bu doridin o‘zim ko‘p foydalandim. Gap, o‘rnini bilib ishlatishdadur.


    


    FASL. BU FASL SIYDIK TUTULG‘ONNI AYTUR


    


    Bu illatning sabablari ko‘pdir. Issiqdin, sovuqdin, yeldin, siydik qopi tuvorsuqqa tosh paydo bo‘lg‘ondin, siydik yo‘liga yara tushgandin, uzun kitoblarda aytilg‘on boshqa bir qancha sabablardin paydo bo‘lur. Bu o‘rinda bir nechalarining ilojini bayon qilib ketamiz. Agar yosh bolalarning siydigi o‘ynab yuriboq mijozi hech qanday buzilmay turib tutulg‘on bo‘lsa, suvorsiqqa tosh paydo bo‘lgan bo‘lur. Buning alomati siyar vaqtida bolaning chukisining tubi qichishib, og‘rib, chukisi qo‘pib dikonglab ketar. Bu ochiq belgisidur. Buning iloji agar emchakdagi bola bo‘lsa, bir misqol siyodonani (sedona) undek yumshoq qilib yanchib olib, onasining sutidin bir qoshiq, o‘rikchalik toza bol, mana bu uchchovini birlashti-rib, bolni ezib, yaxshi aralashtirib, shuni ichirsin. Darhol foydasini ko‘rgay. Shundoq qilib, 3-4 yo‘l ichirsa, tuvarsuqdagi toshni ezib tushirgay. Buni o‘zim qilib ko‘rib tajribadan o‘tkazdim. Qadrini bilmak kerak. Yozguvchini duodin unutma. Yana bir iloji, mayli tosh, to‘xtagandin bo‘lsin, mayli boshqa bir sababdin bo‘lsin, bir misqolcha yaxshi toza rivanch, 3 misqolcha o‘g‘ritikan, 3 misqolcha qovun urug‘i yoki tarxamak urug‘i. Bu uchchovini xavonchada so‘qib, yanchib bir pokiza xaltaga solsin. So‘ngra to‘liq bir piyola suvda xaltacha birla dorini yarim piyola qolgunchalik qaynatsun. Xalta birla dorini xo‘b ezib, siqib, butun titig‘ini chiqarib, shundin ichkursin. Yosh bolalarga bo‘lib ichkuzsin. Cho‘ng kishi bo‘lsa ikki barovar-uch barovar ichkuzsin. Oz-ko‘p ichkuzmak kasalning cho‘ng ki-chikligiga boqib bo‘lur. Berguvchi o‘zi bilur. 9-10 yoshli bola bu illatga yo‘lmqib kelganda, ushbu doridin bir shisha yasab berdim. 2-3 yo‘li ichirgandayoq chukisidin chigitdek toshni siydik birla otib tushiribdur. Ota-onasi ko‘p tashakkurlar aytib, toshni ko‘rsatdi. Bola ham shu illatdin sogaydi.


    G‘ulja shahrida bu ish bo‘lg‘andir. Shundin birisi necha qatim bu dorining foydasini ko‘rdim. O‘zi kichik, nafi ulug‘ bir dori-dur. Rivanch bo‘lsa har qachon xitoy dorixonalarida topilur. Yaxshisi ot tuyag‘idek bo‘lib, rangi qizg‘imtiri. Chaynab ko‘rsa, tupurik sap-sariq chiqgay. Yaxshisi shudir. Har qachon dorilarni hidlab olmoq kerak. Eskirib xalta tegi bo‘lib qolg‘an dorilardin zarardin boshqa chiqmas, inshoolloh dorilar kuch-quvvatlarini uzun-qisqa umrlarini bayon qilib, bir risola yozmoq o‘yim bor. Xudo yetkizsa, shunga qarab amal qilursizlar. Bu dori xohi issiq, xohi sovuqdin bo‘lsin barobardir. Endi issiq, sovuqligini boshqa turli dorilarni ajratishni bayon qilamiz. Agar siydik qizil bo‘lib yoki sariq bo‘lib, tomirlari tirsillab tez o‘tkir ursa, issiqdin bo‘lur.


    Agar siydik oq bulib, tiniq chiqsa, tomir urishi bo‘sh bulsa, chanqoqlik yo‘q bo‘lib, tanlari salqin bo‘lsa sovuqdin bo‘lur. Agar siydik bilan qon yoki yiring chiqsa, siydik yo‘li jarohat bo‘lib, ichi o‘yilib, yara tushgandin bo‘lur. Buni so‘znak deydur. So‘znak ilojini keyin ayturmiz. Agar issiqdin siydik tushirsa, buning iloji darhol vanna qilib, issiq suvga o‘ltirg‘izsin. Agar suv ichida siydik yurib qolsa, shul joydayoq o‘rnidan turib siysin. Vannaga kirmasdin ilgari yuqoridagi rivanchdin qilingan doridin bir piyola ichib, so‘ngra vannaga kirsin. Inshoolloh, vannadan chiqar-chiqmasdan turib foydasini ko‘rgay. Vannaning suvi ilimon bo‘lmoq kerak. Agar sovuqdin bo‘lsa, buning iloji jo‘xoridek xinni issiq suvda ezib ichursun. Kindik ostilari, tuvorsuq ustilariga xindin ezib sursun. Issiqdin bo‘lg‘onlarga yoz kunlarida bo‘l-sa, tarxamak, kovani qirib ustidan chaplasin. Agar qish kunlarida bo‘lsa, ilimon suviga lattani ho‘llab, dam olmay chaplab tursin. Sovuqdin bo‘lganiga tabobachini ham foyda qilur. Choy o‘rniga damlab ichgay. Tarxamak urug‘i, kova uruti, qovun urug‘i, tarvuz uruti, o‘tritikan bular issiqdin siydik tutilganiga foyda qilur. Tabo-bachini, ya’ni xoji arpabodiyon, rum bodiyon, yovvoyi sabzi urug‘i — bular sovuqdin yeldin bo‘lg‘onlariga foyda qilur. Bu o‘rinda mundin ziyoda yozmoqni ko‘tarmas.


    


    FASL. SO‘ZNAKNING BAYONI


    


    So‘znak deb, siydik yo‘li o‘yilib, jarohat bo‘lib, yarali bo‘lib qolganini aytur. Bu illatning sabablari ko‘pdur. Eng yomoni yomon, buzuq xotinlar-la yotqondin bu illat yuvib yopishur. Bir nafaslik shayton qizig‘iga aldanib, umrli dardi bedavoga yo‘liqqay. Kuchab ketsa, bodu parangi, ya’ni siflis. Bu illat bedavo bo‘lur. Siflis illati inson hayotining dushmanidir. Qaysi millatda bu illat ko‘paysa, u millatning inqirozi demakdir. Endi men bu o‘rinda bu illatga tajriba qilgan dorilarimni yozaman. Dastlabda bu illatga ziyon qiladurg‘on narsalarni yozib o‘tay. Bu illatning har qando-g‘iga xotinlarga yaqinlik qilish ziyon qilur. Har achchiq narsalar, qalampir, murchga o‘xshash har nordon narsalar, sirkaga o‘xshash, butun ho‘l mevalar, tarxamak, qovun, tarvuzlar, sho‘r-tuzlik — hamma narsalar bu illatga ziyon qilur. Go‘shtlar ham foyda qilmas. Qush go‘shtlarining ziyoni ozroqdir. Lekin bu illatning har qandog‘iga sut foyda qilur. Ot sutining foydasi ko‘proqdir. Qimizning ham zarrari yo‘qdir. Endi bu illatning iloji shulki, sho‘xladin 15 donani olib, ichidagi qizil donasini olib tashlab, ustidagi kulodek qizil po‘stini bir chayib suvga solib qaynatsun. Yaxshi tatig‘ini chiqazib, suvini suzib olsun. Agar bo‘lsa anisuvidin 10-15-20 tomizib qo‘ysin. Mana shu suvdan har kunda to‘rt qatim, har ichganda 3 sirli qoshiqdin 15-20 kungachalik ichsun. Bu kunlarda parhezni yaxshi saqlasun. Iloji bulsa sut va sut oshidin boshqa, non choydan boshqa g‘izo yemasun. Choyni ham sutlab ichsun. Choy o‘rniga xoju damlab shuni sutlab ichsa yana yaxshi bo‘lur. Bu orada margantsovka (qizil dori)din moshina bilan har siygandan keyin cho‘choq teshigidan yuborib har qatim yuborganda suvini tushirmasin, cho‘chog‘ini teshigini tuban qilmay, chukisini o‘n minut miqdori to‘g‘ri tutib tursin. Mana shundoq qilsa, dorining foydasini tezroq ko‘rgay. Bu aytgan dorilar foydasi yolg‘izda bu illatga emas, ziqqinafas, ya’ni dam chiqish illatlariga ham ko‘pdan-ko‘p foydasi bordir. O‘zim berib tajribadan o‘tkazdim. Kishi hayron qolgudek foyda qilur. Tajribasiz do‘xtirlarga aldanib, yerli milliy dorilardin quruq qolmaslik kerak. Yana bir iloji — bir misqol sho‘rai qalami, bu dori miltiq dorisining sho‘ri. Ruschada silitra degan mashhur dori aptekalarda va boshqa do‘konlarda har vaqt topilur. Mana shundin bir misqol, shakardin 4 misqol, xitoy oq shakari bo‘lsa yana yaxshi, bo‘lmasa qum shakari ham bo‘lur. Bir piyola pishgan sutga solib, har ichganda shu miqdorda qilib kunda uch vaqt ichgay. 10 kungachalik gizosiga uch shisha suv, bir hissa ichaversin. Chidamasa, bir oz non qo‘shib yesa ham bo‘lur. Tuxumni chala pishirib, sarig‘ini yesin. Lekin yuqoridagi g‘izoga qanoat qilsa yaxshidur. Yana bir iloji 3 misqol kabobachini, ya’ni xojuni undek qilib, mayda so‘qsun. Bir piyola yangi ivitilgan, sariq suvi olinmagan qatiqqa qo‘shib, aralashtirsin. Bu ishni kechki paytda qilib, dori piyolaning ustiga bir parcha doka yopib, o‘g‘za (tomga) qo‘ysin. Agar yoz kunlari bo‘lsa, dori kechasi bilan o‘g‘za ustida havo yeb tursin. Ertalab turib, och qoringa dorini ichib olsin. Shu tartibda qilib, 3 kundan to 7 kungachalik ichsun. Inshoolloh, bu illatga birdan bir shifodir. O‘zining osonligiga boqib qadrini bilmay qolmasun. Mundin boshqa kabobachining o‘zini qaynatib, tatig‘ini chiqazib, suvi bilan og‘iz chayqasa til, og‘iz og‘riqlariga foyda qilur. Tovushi sovuqdin bitgan bo‘lsa, tovushini ochar. Sovuqdin bo‘lgan ko‘hna bosh og‘riqlariga ko‘p foyda qilur. Me’dasi buzuq kishilarga ham foydasi bordir. Oshga solsa, g‘izoni totli qilur. Go‘shtni yozib pishirgay. Bu keyingilar uchun choy o‘rnida damlab ichidin ichmak kerak. Xitoy, dungonlarni g‘izolari busiz bo‘lmas. Buning suvidin so‘znak bo‘lg‘onlar moshina bilan olat ichiga yuqorida ko‘rsatilgan tartib bo‘yicha yuborsa, siydik yo‘lidagi jarohat yaralar uchun ko‘p nafi bordir. Bu yozilganlarga o‘z yo‘lida amal qilsa, inshoolloh, shifodin holi bo‘lmas.


    


  


  
    FASL. XAYZA ILLATINING BAYONI


    


    Bu illat bir qattiq illatdir. Bu illat bo‘lganida alomati shulki, og‘zini yondirgay (qusgay). Ortidin surgay, qorni qattiq og‘rigay. O‘zi behol, ko‘ngli bezob bo‘lgay. Ko‘z kosalari o‘ltirishib og‘iz-lablari qurishib ustab turgay. Tomirlari tuban solib, bilinar-bilinmas bo‘lib midirlab turgay. Gohida bilinmaslik darajaga yetibmu qolur. Qo‘l-oyoq tomirlari tortishib, qattiq og‘rigandin chidayolmasdin chinqirgay. Mana bu alomatlari bilan bu illatni ochiq tanig‘ali bo‘lur. Endi bu illatning nimadin paydo bo‘lishini ayturmiz. Bu illatning paydo bo‘lishi bir g‘izoni yeb, bu g‘izo singmasdan turib ustiga yana bir g‘izo yeb, ikki g‘izo bir-biri bilan so‘qishib, hazmlar buzilib, bundin yomon moddalar paydo bo‘lib, bir qismi tuban tarafdan qorin og‘ritib turgay. Ikkinchisi yuqori tarafdin ko‘nglini aynitib qusturg‘ay. Mana shunday bo‘lib, bu illat paydo bo‘lg‘ay. Yoki g‘izo yeb, ustidin ho‘l mevalar yesa, bu shundoq bo‘lur. Endi bu illatning iloji shulki, hech bir narsa bermaslik kerak. Toki o‘zi to‘xtagunchalik sabr qilmoq kerak. Johil tabiblardek ko‘p surib behol bo‘lib ketdi deb, ich to‘xtatish chorasini qilsa, biror sabab bilan ichini to‘xtatib qo‘ysa, betob kishi darhol halok bo‘lur. Chunki buzuq zaharli moddalar chiqarga yo‘l topolmay qamalib qolib, mundin chiqqan zaharli xo‘rlar yurak, miyalarga, ichki a’zolarga urib, ajalga sabab bo‘lur. Yolg‘izgina sirtidin buning ilojini qilsa bo‘lur. Agar may ko‘p behol bo‘lib ketsa, bir katta stakan, yo bunga o‘xshash narsa bilan naq kindik ustiga lo‘nqa qo‘yish kerak. O‘t bilan lo‘nqa qo‘yishni har kim ham biladur. Bu qo‘yilgan lo‘nqa butun turishi lozim, Buning foydasi ham ichini tuxtatgay, ham qursoq og‘rig‘ini bosg‘ay. O‘zim tajriba qilib ko‘rgan ishdur. Badanlariga isli xushbo‘y moylardin surtib tursin. Qo‘l-oyoqlarini ko‘p uqalasun. Uqalanmoqning ko‘p foydasi bordir. Burunlariga atir ifordin buratsun. Qizilgul vaqti bo‘lsa, ho‘lidin bo‘lmasa qurugidin olib, yanchib qursoqlariga chaplasun. Agar chanqoqligi bo‘lsa, gulqandni suvda ezib, ichadurgon susunlariga qo‘shib bersun. Bu tadbirlarni illatning bo‘lishidayoq qilmasdan, oxirlashgan vaqtlarda qilsin. Chiqadurg‘on yomon buzuq moddalar chiqqandayoq qilmasa, qilgan tadbirlar ziyonli natija berur. Bu illat boshlab bo‘lg‘onda qusturish-surdirishning ilojini qilmoq kerak. O‘z-o‘zidan qusmay, surmay qursoq og‘rig‘i kuchab ketsa, bu vaqtda dori bilan qustirib, surdirish choralarini ko‘rmak kerak. Agar mijozi issiq bo‘lsa, usuliga yumg‘oq sut urutini yanchib, damlab suvidin ichsin. Qursoqlariga yumg‘oq sut ko‘kining suvi bilan sandal yog‘ochini surib, ezib uzum sirkasi qo‘shib sursun. Agar mijozi sovuq bo‘lsa, yong‘oq, zira, yongoqdan 10 dona olib chaqib, mag‘zini yanchib, 3 misqol zirani yanchib, bu ikkisiga aralashgudek asal qo‘shib, ikki bo‘lib yegay. Og‘zidin keynidin yongan narsalar har turli bo‘lib to‘xtamay tursa, tomir pastlab, badanlari muzlab, tirnoqlari ko‘karib ketsa, xatarli bo‘lur.


    


    FASL. BUVOSILNING BAYONI


    


    Buvosil deb orqa avratning cho‘ralarida (atrof) paydo bo‘lgon illatni aytur. 5-6 qism bo‘lur. Ko‘proq bo‘ladurg‘oni uch qismdir. Birinchi, saluliy, ya’ni so‘galga o‘xshash narsadur, Ikkinchisi, ina-biy, ya’ni uzumga o‘xshash narsa bo‘lur. Uchinchisi, tutiy, ya’ni pishgan tutga o‘xshash narsadur. Birinchisi so‘galga o‘xshash qattiqroq bo‘lur. Ikkinchisi undan yumshoqroq bo‘lur. Uchinchisi undin ham yumshoqroq bo‘lur. Bu illatning asli sababi, bag‘rning tolning mijozi buzilg‘ondin bo‘lur. Endi bu uch turlik. Illatning har biri ikkiga bo‘linur. Tashqi buvosilning donalari ko‘zga ko‘rinmas ko‘tan ichakning bir ellik, ikki ellik, uch ellikchalik, injiq kelganda gohida ko‘tan turulib chiqar. Shunda boshqa kishi qarasa, ko‘rsa bo‘lur. Bu illatning alomatlari yuzining sariqligi, lablarining oqimtir bo‘lib, g‘udurligi, kam quvvatlik, yurak o‘ynashi, gohida til ustining qoramtir bo‘lishi, ko‘tan cho‘ralarining og‘ir bo‘lib tiqi-lib, orqa peshobning oz-ozdin kelishi, peshobning oldi-keyindan qon yuripshning kezaklik bo‘lishi, qon yurmay qolganda donalariga qon to‘lib, qattiq og‘rib, qon yurib ketganda og‘riqning pasayishi, mana bular hammasi bu illatlarning alomatidur. Endi bu illatga ziyon qiladurgan narsalarni ayturmiz. Eng birinchi ziyonli narsa, bu illatga sirko lozimdir. Sirko deb achchiq suvni, lozi deb qizil qalampirni aytur. Ila diyorining tillarida. Ot go‘shti, sigir go‘shti, echki go‘shtlari, ayniqsa tuzlik sur go‘shtlar bo‘lsa, ko‘p ziyon qilur. Oshqovoq, sarimsoq, murch yo o‘xshash narsalar ham, mevalar, tuzlangan ko‘katlar, sut, qimiz, qatiq, qattiq pishgan tuxum, patir non, ichni qotiradurg‘on g‘izolar, suzma, bu narsalarning hammasi ziyonlidur. Yosh qo‘y, qo‘zi, o‘g‘loq (uloq), semiz tovuq, bulardin qilgan sho‘rvalari ham go‘shtlari loyiq kelur. Endi bu illatning ilojini bayon qilamiz. Agar yilga yetmagan yangiroq, yengilroq bo‘lsa, buning iloji shulki, qo‘yning eritgan quyruq yog‘i, bir-ikki yillik eski bo‘lsin. Shunga bir miqdor sovrunjonni yanchib undek qilib aralashtirib, malham qilib olsin. Shundin ertalab-kechlab ikki vaqt sursun. Donalari to‘kilib yo‘qolgunchalik, agar donalari ko‘zga ko‘rinmaydurg‘on ichki buvosir bo‘lsa, bu doridin pilta qi-lib, kechasi yotar vaqtida avrat ichiga qo‘yib yotsin. Inshoolloh, foydasini ko‘rgay. Tajribadan o‘tgan ishdur. Yana bir iloji — ilonning po‘stini suvda qaynatib, tatig‘i kuchi tamom suvga chiqqandan keyin shu suvga uch misqol sabrni solib, ustiga jusayni qo‘shib, so‘qib chiqib, suvidin bir piyola qo‘shsun. Bu uchchovini qaynatib quyuqligi zig‘ir yog‘idek bo‘lganda bir shishaga quyib olib shundan har kuni ikki-uch vaqt buvosir donalarini yog‘lasin. Agar ichida bo‘lsa pilta birla quysun. Yuqoridagi parhezlarni tutsin. Inshoolloh, bu ham ko‘p foydalidur. Bu aytilgan dorilar bu illat yangiroq va ham yengilroq bo‘lsa kifoya qilur. Bo‘lmasa, bu illatdan tamoman qutulish uchun do‘xtirlarga kestirib, operatsiya qilishdan boshqa chorasi yo‘qdir. Lekin bu illatga orqa peshobning yumshoq bo‘lib turishi lozim. Ich qotib qabziyat bo‘lishi ziyonlidir. G‘izolardin sho‘rva va ham yog‘lik narsalar foyda qilur. Yog‘lar ichida sarig yog‘ ko‘p foyda qilur. Ham sirtidin surib, ichidin yesa bo‘lur. Sut o‘zi foyda qilmasa ham, qatiq foyda qilur. Lekin sariq suvini to‘kmasdan yangi-yangi ivitib ichmak kerak. Yana bir iloji oltingugurt, movziy, arpabodiyon, mur’a, kuvar ildizining po‘sti, ilon po‘sti, jusay uruti, bu dorilarning birisidan bir miqdor olib, tuya qumalog‘ini kuydirib shuning cho‘g‘iga solib, bir tushuk tosmu yo gultuvakmu, shuning ostiga solib cho‘rasidin tutun chiqmaslik qilib teshigini buvosir donasiga to‘g‘rilab islasin. Ushbu dori bilan uch-to‘rt qatim islasa, inshoolloh foydasini ochiq ko‘rgay. Is-lagandin boldir hayvonot o‘tlarining birisi bilan moylab tursin. Islash o‘rtalarida ham o‘t bilan, qaymoq bilan moylab bersin.


    


    FASL. QULINCH BAYONI, YA’NI SO‘QIR ICHAK OG‘RISHI


    


    Bu illatni rus do‘xtirlari apendetsit deydurlar. Ko‘pincha do‘xtirlar bu illatga operatsiya qilib shul ichakni kesib tashlaydilar. Ko‘prog‘i shuning bilan shifo topqay. Gohisi shifo topmaydur. Gohi birlari ich yerish vaqtida qazoga uchrab halok bo‘ladilar. Bu illat o‘zi qo‘rqinchli illat bo‘lish ustiga operatsiya qilmoq yana qo‘rqinchlidur. Ko‘z oldimizda necha kishi sogaygan bo‘lsa ham, bir necha kishining halok bo‘lganini ko‘rdik. Bu illatning sababi ichak ichida shilimshiq yopishqoq moddalar paydo bo‘lib, muningdin kishi tezagi tutashib, qotib qumaloq bo‘lib ichak ichida to‘sqinlik qilib zangitlarini o‘z yo‘lida tashqari chiqqani qo‘ymasdan bu illatni paydo qilur. Buning alomati quruq to‘lg‘oq og‘rig‘idin boshqa, orqa tarafidin hech narsa kelmaydur. Og‘riq qattiq bo‘lib, o‘ng tarafdin kindik osti og‘ir bo‘lib, yana bir sababi ichaklarda yel paydo bo‘lg‘ondin bo‘lar. Buning alomati kindik osti qo‘pchib, qursoq ichida g‘aldir-guldur qilishidir. Endi buning birinchi iloji dastlabda amalcha qilsun. Amadchani qari xo‘rozning sho‘rvasidan qilsa, ko‘p yaxshidur. Xo‘rozni quvlab charchatib, ondin so‘yib sho‘rva qilur. Amalchani 3-4 qatim qilgandin keyin surgu dori ichsun. Men.o‘zim foydasini ko‘rgan surgu o‘shbudir.


    Qizilmiya ildizini qirqib-qirqib to‘trab qo‘yganidan bir changalni ikki kosa suvda qaynatib tatig‘i chiqqanda bir kosa qolganda shunga ikki sir qoshiq kastor yog‘i qo‘shib ichsun. Bir-ikki yo‘l ichini bo‘shatib, og‘rig‘i pasancha bo‘lur. Bu surguga ikki sir qoshiq bol qo‘shib ichsun. Og‘riq to‘xtamagunchalik hech bir g‘izo yemasun. Agar tashna bo‘lsa, qaynoq suvga bol qatib (qo‘shib) sharbat ichsun. O‘zim bu tadbirlarni qilib, tajriba qilib, foydasini ko‘rdim.


    Agar qursoq ichyda gulduroq bo‘lsa, ustidin takmid qilsin. Ya’ni kepak tuzni qovurib yo issiq kulni yoki tariq qizil qo‘noqqa o‘xshash narsani qovurib, kuymagudek issiq qilib og‘rigan joyga takmid. Yellarni tarqatib, ogrigini pasancha qilur. Qulinch bilai boshqa ich og‘riqlarining farqi shuki, bu illatda peshobi kelmas, qabziyat bo‘lur. O‘ng taraf kindik ostidan boshlar. Har qaysini biz yozgandek o‘z alomatlari bilan ajratgani bo‘lur. Fahm bilan ish qilmoq kerak.


    


    FASL. TASHANNUCHNING BAYONI


    


    Tashannuch deb, tomir singirlarni tortishganini aytur. Agar tomirlari to‘liq, qon tomirlari ko‘pchigan bo‘lib birdanoq paydo bo‘lsa, o‘zindin beri ich surish, qon olish, qusish, o‘tmagan bo‘lsa ho‘l-sovuqdin badan tomirlari modda to‘lg‘onlikdin bo‘lur. Agar bu alomatlar bo‘lmasa, quruqlikdin bo‘lur. Iloji agar sovuqdin bo‘lsa, tashqari-ichidin issiqlik qilmoq kerak. Tashidin jo‘za-bo‘za ezib sursun. Tuz qaynatib nashatirniy qaynoq suvga chilab, shu suvlar bilan payi tortgan qo‘l-oyoqlarini yuzsin. Ichidin zanjabil, dolchin, qalampir, arpabodiyon yo shunga o‘xshash narsalardin choy o‘rnida damlab ichsin. Agar quruq-issiqdin bo‘lsa, bu chog‘da vannaga tushsin. Badanlarini, ayniqsa tomirlari tortishgan, qo‘l-oyoqlarini yangi xom qaymoqqa yog‘lasin. Ichidin gizosiga yangi soqqan sutdin ko‘proq ichsun. Semiz jo‘ja sho‘rvasidin ichsin. Yangi kechqurungi sog‘ilgan sutga xitoyning oq shakaridan qo‘shib ichsa ko‘p foydalikdur. Sutni ertalabki soqqanidin kechqurungisi yaxshiroqdir. Har to‘g‘rida foydasi ortiqdur. Yana bir iloji kunjut yog‘ini ilimon qilib, agar mumkin bo‘lsa, cho‘ngroq idishga ko‘proq quyib, qo‘l-oyog‘ini shul yog‘ ichiga chilab, uzun tursun. Uch-to‘rt qatim shundoq qilsa, buning foydasi hammadin ortiqdur. Agar qo‘l-oyoq molib o‘lturgudek yog‘ bo‘lmasa, bir necha kun uzmay ustidin surtsa ham kifoya qilur. Agar yuqoridek ilojlar kor qilmasa, mijoz quruq bo‘lib, bu illat quruqlikdin paydo bo‘lgan bo‘lsa, yana iloji shulki, qo‘yning quyruq yegidin uch enlik miqdori kengligi-uzunligi og‘riq kishining bo‘ynig‘a o‘ralvudek bo‘lsa bo‘lsun. Qalinligini pichoq sirtidek qilib kesib olsin. Mana shul yog‘ni bo‘yin gardaniga o‘rab, ustidin bir yog‘lik bilan o‘rab qo‘ysin. Shul yog‘ hidlangunchalik tursun. Sungra yangilab shul tartib bilan yana yog‘lasin. Shundoq qilib bu iloji uch qatim qilsin. Inshoolloh, bu illatning har qandogiga foyda qilur. O‘zim qilib tajribadan o‘tkazdim. Sirko, lozi, achchiq narsalar, sho‘r tuzlik narsalar, echki go‘shti, kalla go‘shti bulardin boshqa yellik g‘izolar bu illatga zibn qilur. Gohida surgu ichib, ko‘p amal qilg‘ondin, ayniqsa xubbul malik, surgudin, kup qusg‘ondin, muzdek sovuq suv ichgandin, zaharlik jonivorlar chaqqandin, hayz nafos qonlari to‘xtagandin ham bu illat paydo bo‘lur. Bu chog‘da sabab bo‘lgan narsalarga iloj qilmak kerak. Yoki sabablari to‘xtashi bilanoq bu illat o‘z-o‘zidin to‘xtalur.


    


    FASL. YARAQONNING BAYONI


    


    Yaraqon deb sariq bo‘lg‘onni aytur. Buning alomati yuzi-ko‘zi, tamom badanlari sap-sariq bo‘lib, bu illat 16 qismdir. Yolg‘iz bir qismi iloj qabul qilmas, boshqalarning ilojlari bordir. Iloj qabul qilmaslik belgisi bo‘lsa, orqa peshobi oq kelur. Bu illatda orqa peshobining oq kelishi yaxshi emas. Bu illatning qisqacha sababi safro toshib, qonga qo‘shilib, butun badanga tarqalganidan paydo bo‘lur. Endi bu illat ko‘pincha issiqdin, gohida safro xaltasining oldi bo‘shab, jigarda paydo bo‘lgan safroni o‘ziga tortmay qolganidin bo‘lur. Har qandoq bo‘lsa ham, sariq bo‘lgan kishi, go‘sht-yog‘, kuchli bo‘lgan g‘izolardin parhez qilmoq kerak. Endi bu o‘rinda o‘zim tajriba qilgan dorilarni yozib o‘taman. Birinchi iloji shulki, iskanjabin rivanchiga sho‘xlani qo‘shib, shuning suvini ichgay. Shundoqki, 7 qoshiq sho‘xla suvina bir qoshiq iskanjabin rivanchi qo‘shilur. Iskanjabin rivanch bo‘lsa, yuqorida isitma-bezgak bayonida va ham keziklarning bayonida yasashning tavsiflarini yozib o‘tdik. Rivanchini yaxshi uzum sirkasi, shakar, bu uch narsadin yasalur. Shundoqki, bir qadoq toza o‘tkir uzum sirkasina uch qadoq shakar qo‘shilur. Shuning ikki sar, ya’ni 20 misqol yaxshi toza rivanchini olib, chala yanchib, ikki kosa suvga solib, bir kosa suv qolgunchalik qaynatsun. Dorini ta’m totig‘i chiqqandan keyin suzib olib, ustiga sirkoni shakarni qo‘shib, yana bir oz qaynatib, sharbat olsin. Mana shuni iskanjabin rivanchi deb ayturlar. Bu illatga sho‘xlani suvini qo‘shib ichgandek isitma bezgak, tib keziklariga, yurak og‘riq, qursoq ogriqlarga qaynoq suv yoki arpabodiyonning suviga o‘xshash suvlarga qo‘shib ichg‘ay. Agar bu dori tayyor bo‘lmasa, yolg‘iz rivanchning suviga sho‘xla suvini qo‘shib ichgay. Yoki qaysi biri topilsa, shuni ichsa ham bo‘lur. Ichidin arpa kashkobi ichgay. Kashkobning bayoni yuqorida o‘tdi. O‘zi sovuqlik qilsun. Vannaga tushsin. Terlashlik foyda qilur. Sariq suvini to‘kmagan qatiq ichsin. Sut, qaymoq, sariyog ziyon qilur. Kichik baliqni quruq suvda qaynatib pishirib yesin va ham shunga qarasin. Siyodonani (sedana) undek ezib, xotin kishining suti bilan burniga tomizsin. Ko‘z sarig‘ini tezda kutargay. Ko‘k mosh, biroz guruch, jo‘ja sho‘rvasiga solib qaynatib, sho‘rva guruch qilib, qatiq, yumg‘oq sut qo‘shib g‘izosiga ichsun. Lekin hammadan g‘izosiga arpa kashkob yaxshiroqdur. Qora o‘rik va o‘rik, shaftoli qoqi, ko‘k kishmish, tamrixindi, shunga o‘xshash narsalarny chilab ichsin. Yoz kunlari bo‘lsa tarxamak, bodringlarni artmasdan po‘sti birla yesin. Yuqorida yozilgan safro surgusidin ichsun. Agar mijozi sovuq bo‘lib, o‘t xaltasining ogzi bo‘shashib jigardan safroni tortmaslikdin bu illat paydo bo‘lgan bo‘lsa, bu holda myatniy kapli ya’ni yalpiz suvi, zarchaba, bu uchchovidan qaysi birisi bo‘lsa ham foyda qilur. Qahraboni ichidin ichsa, ham qo‘liga tushib qarab yursa, bu ham foyda qilur. Har qandog‘iga bo‘lsin.


    


    FASL. AMROZ RAHM, YA’NI BACHADON


    


    Turkiyda bola yotqining illatlarini aytur. Bu illat xotin kishilarga maxsusdir. Hayz qoninapoz qoni bu joydin kelur. Hayz qonining kelishi xotinlar uchun muborak ishdir. Chunki bola ko‘rishning belgisi bo‘lur. Tug‘mas xotinlardin hayz qoni kelmaydur. Xotinlarni farzi sharafi bola tug‘ish bilandur. Endi bu qon har xotinning o‘z odaticha kelib tursa, tan sog‘ligi ham bola bo‘lishining alomatidir. Agar odati buzilib, bu qon kelmay qolsa, o‘z vaqtida yurmasa, mijozi buzilg‘ondin bo‘lur. Tezda ilojini qilmoq kerak. Beparvolik qilsa bundin bir necha turli illatlar paydo bo‘lur. Bosh aylanmoq, ko‘z tinmoq, qo‘l-oyoq sirqirab og‘rimoq, bel, bosh og‘rimoq, kam ishtahalik, burun-yuz ustilariga qora dog‘ tushishlik, oxirida istisqo bo‘lib, hamma badan ishmagi shundin bo‘lur. Bu illatni kichik sanamay o‘z vaqtida chorasini qilmoq kerak. Bo‘lmasa dardi bedavoga qolur. Betoblikdin, ochlikdin oriqlab, qonsizlanib qolsa ham, hayz qoni to‘xtagay, buning iloji yaxshi g‘izo yeb-ichib, yaxshi tarbiyalash bilan bo‘lur. Ko‘p ishlab charchashlik ham qonni qotirib, hayz yo‘lini boglagay. Buning iloji kuchli ishlarii qilmay, o‘ziga rohat berishdir. Badanni yashnatadurg‘on yangi soqqan sut, semiz tovuq sho‘rvasi, qo‘zi, o‘g‘loq sho‘rvalari, chala pishirilgan tuxum, sut-qaymoqli, shakarli choy. Bu o‘xshash narsalardin g‘izo qilgay. Agar mijozi quruq-issiqlikdin to‘xtagan bo‘lsa, buning alomati chiroyi o‘zgarib, qoramtir bo‘lib, oriqlagay. Yurak o‘ynoq bo‘lib, ko‘ngli qorong‘ilashib, ochilmay turishi, kindik cho‘ralarining og‘irligi, qon tomirlarining ko‘pib turishidir. Buning iloji, agar qon olishni bilgan kishi bo‘lsa, oyog‘ida to‘piq ustidagi sopin degan tomirdin qon olmoq kerak. Bo‘lmasa odatiga qarab, qon keladurgon kunlarida ikki oyoq boldirlariga qortiq qo‘yib, 10—15 qortiq qon oldirsin. Shul vaqtda qon yurgizadigan dorilardin ichabersin. Ham shu kunlarida jimo qilmoqning foydasi bordir. Qon yurgizadigan dorilar ichida yaxshirog‘i kir-pis urug‘i, kravaya urug‘idur. Kirpis deb, xitoycha shinsaydir mashhur narsadir. Kiravaya deb, yovvoyi sabzi urug‘ini aytur. Har joyda bor narsadur. Bularning qaysi biri bo‘lsa ham uch misqolchalikni bir choynakka solib, qaynatib yarmiga keltirsin. Qolganini ichsun. Arpa bodiyon va rum bodiyon ham shundoq qon yurgizadur. Buni ham yuqoridagidek qilib ichsun. Bularni qaynatib suviga o‘ltirsin. Bu urug‘larni yanchib qaynatib, suvini ichib, tilipini kindik ostiga bog‘lab yotsin. Ermanquray qaynatib ichsa, suviga issiq qilib o‘girsa, ko‘p nafi bordur. Bo‘yimodoron degan sariq tegerakbosh islik cho‘p bordir. Men o‘z yurtimiz To‘qmoqda bu cho‘p doridin ko‘p ishlatib, bir necha illatlarga ko‘p foydasini tajriba qilgan edim. Ayniqsa xotinlarning bachadon illatlariga, qorin og‘riq, biqin og‘riqlariga bo‘libmu hayz qonini yurgizmak uchun bu doridek foydali narsa ko‘rmadim. Bu doridin aroq (poridan olingan) tortilsa hammadin yaxshiroqdir. Turli isitma-bezgaklarga, har turli qursoq yellariga bu doridin berib, ko‘p foydasini ko‘rdim. Xotinlarning bachadon illatlariga birma-bir dori ekanini o‘zim tajriba qilib bildim. Bu doridin ichgan chog‘da yogdin qattiq parhez qilur. Yog‘lik narsalar bu doriga xil kel-maydur. Lekin Ila diyorida bu dori kam topilur ekan. Benam joylarda chiqqanini ko‘rdim. Oz to‘la olib ishlatib tajriba qildim. Bizdin yerlardagidek bo‘lmasa ham, foydasi borligi ma’lo‘m bo‘ldi. Bu dorining oqgulligi hamma joyda topilsa ham kuchi kamligidin foydasi ozroq ko‘rindi. Chomg‘ur turp, piyoz, sabzi, nuxat — bu narsalarni g‘izoga qushib ko‘proq yeb bersun. Ham shulardin o‘zidin qaynatib ichib, suviga o‘ltirsin. O‘ltirganda kuymagudek qilib issiqroq ham uzunroq o‘ltirsin. Tilpini olib kindik ostiga issiq-issiq tortib bersun. Tanbiya bilmoq kerakkim, har bir dorini bir qatim, ikki qatim qilib foyda qilmadi deb tashlab qo‘yish to‘g‘ri emas. Chunki illat qandoqligi bilinsa, buning dorisi topilsa, foyda qilmasdin qolmaydur. Ko‘p o‘tni o‘chirgani oz suv kifoya qilmag‘ondek gohida dori ozlik qilib, foydasi bilinmaydur. Gohida illati bor o‘ringa dori kuchi yetisholmay turganlikdin bo‘lg‘ay. Shuning uchun dorini ozroq bo‘lsa, ko‘proq qilib, kuchsiz bo‘lsa, kuchliroq qilib, gumon qilmogudek yo‘l bilan bir necha kun ichmak kerak. Bunda ham foyda ko‘rinmasa, boshqa bir chorasiga kirishmak kerak. Dori qaynatib, suvina o‘ltirganda suv belidin yuqori chiqqudek bo‘lsin. Hamda tahorat suvidek issiq bo‘lsin. Suvi qanchalik ko‘p bo‘lsa, shunchalik yaxshidir. Dorilarini ko‘proq solib, suvini quvvatliroq qilish kerak. Erman quvray, shuvoqcho‘p, yozda ho‘li, qish kunlarda qurug‘i, har joyda har qachonda topiladurgon narsadir. Suvidan ichib, ham tushib, tiliplarini issiq holda bellariga, kindik ostilariga boglasun. Ishlatguchilarga osonlik bo‘lsin deb, bu kitobda har joyda topilmoqda bo‘lgan serob dorilarni yozdim.


    

  


  
    FASL. HAYZ QONI KO‘P KETMASLIGINING BAYONI


    


    Agar hayz qoni ko‘p ketib to‘xtamasa, qaraymiz, bu xotinning tanasi semiz, badani to‘liq, qonli, o‘zi kuchli, quvvatli bo‘lsa, har qancha qon ketgani bilan o‘ziga putur yetmay, quvvati joyida tursa, badanda qon ko‘payib sig‘maganlikdin bo‘lur. Bunga iloj qilmoq lozim emas. Chunki bir iloj qilib, qonni chiqazmay to‘sib qo‘ysa, badanga sig‘may, og‘riqlar keltirib, biror joyidin jarohat berib, chiqish ehtimoli bordir. Shuning uchun kuch-quvvat, rang-ro‘y o‘rnida bo‘lsa, buni to‘xtatishga hojat yo‘qdir. Qachon kuch-quvvati ozayib, rangi ro‘yi sarg‘aya boshlasa darhol chorasiga kirishmak kerak. Endi qaraymiz, agar kelgan qon oz-ozdin uzilmay kelib tursa, sariq suv yiring aralash bo‘lsa, bachadonda jarohat yara paydo bo‘lg‘ondin bo‘lur. Chiqqan narsada sassiqlik bo‘lsa, avrat ichiga yara chiqqanning ochiq alomatidir. Buning iloji avrat ichidagi yaraga iloj qilmoq kerak. Buvosil bayonida yozilgan ilon po‘sti, sabr, jo‘say suvi bidan qilingan doridin pilta qilib avrat ichiga qo‘ymoq kerak. Yoki moshina bilan yuborsin. Oralab-oralab kala o‘tiga bol qotib buni ham avrat ichiga qo‘ysin. Yara jarohatiga ziyon qiladurgon yellik narsalar ham ho‘l yemish, tarvuz, qovunlardin parhez qilsun. Agar bu illat mijozi buzilib, modda ko‘paygandin bo‘lsa, oq paxtani avratdin kelgan qonga surtib, kunga qo‘ysin. Agar paxta sariq qurisa, safrodin bo‘lur. Safro sur-gusi qilmoq kerak. Agar oq qurisa, balg‘amdin bo‘lur. Balg‘am surgusini ichmak kerak. Agar qoramtir bo‘lib qurisa savdodin bo‘lur. Savdo surgusini ichgay. Birinchi sanoga sariq xalila, ikkinchisi qobili xalila, uchinchisi qora xalila qo‘shsa, har qaysi moddaning o‘ziga loyiq surgu bo‘lur. Dori o‘lchovlarini yuqorida isitma kezik bayonida aytib o‘tdik. Yondirib yozmoq xojat emas, shul joyga qara-sun. Surgu qilgandin so‘ng qahraboni yanchib ichidin ichsun. Tin armani degan qizil gulga o‘xshash to‘pa dori bor. Shundin suvda chayib ichsun. Dorifurushlarda har qachon topiladurgon narsadur. Ho‘kiz munguzini kuydirib, kulini ichsun. Qahrabodin boshqasini temirchini suviga solib, quyuq ataladek qilib, lattaga yo paxtaga singdirib, avratiga kechasi qo‘yib yotsin. Va aytilgan narsalarni 10—15 kun qilmoq kerak. 2—3 qatim bilan ish bitmas, temirchining suvida o‘ltirib, ham ichib bermakning ko‘p foydasi bordir. Choy o‘rnida qizil quyuq damlab ichib bersin. Ham temirchining suviga quruq qizil gul, anor po‘sti, movzi bularning hammasini qo‘shib, qaynatib o‘ltirsin. Kechasi yotganda suviga lattani ho‘llab avratiga qo‘ysin. Dori suvidin avrat ichiga kirsa, yanamu foydasi ziyoda bo‘lur. Temir bo‘qini mayda yanchib, nafis ergak yo dokadan o‘tkazib, bir misqolni to‘rt bo‘lib, har ichganda bir bo‘limdin ichsun. Bir hafta, 10 kun yo to‘xtagunchalik ichmak kerak. Buni ichgan chog‘da yuqoridagi dorilarni qilib, turmoq kerak. Bular o‘zim tajriba qilgan dorilardir.


    


    FASL. YOSH BOLALAR ILLATINING BAYONI


    


    Bola tug‘ilgandin so‘ng kindigini to‘rt enlik miqdori qo‘yib kesmak kerak. Kunaro yoki 3 kunda yoz kunlari cho‘miltirsin. Suviga bir oz tuz solsin. Topilsa zaytun moyi yoki bo‘lmasa qaymoq bilan yoglab tursin. Beshikka belaganda qiz bola bo‘lsa, qornini bo‘sh bog‘lash odat qilsun. Agar qattiq bog‘lab o‘rgatsa, tutishi qiyin bo‘lur. Buni ehtiyot qilmoq kerak. Bolaga onasining sutidek boshqa suglar yoqimli bo‘lmas. Mumkin qadar o‘z onasi emizsun. Suti chiqmagan chog‘da ham quruq emchagini solib so‘rdirib tursa, bolaga ko‘p tarbiyat bo‘lur. Endi bir uzr bo‘lib onasi emizolmay qolsa yoki shul xotinga to‘g‘ri keladigandek xotinni topib emizsin. Tani sog‘, o‘zi kuchli, emchaklari to‘liq, hushyor, xushqiliq bo‘lsin. Chunki bolaga emizgan xotinning har to‘g‘rili tarbiyasi o‘tadur. Ikkiga to‘lmasdan bolani emchakdan chiqazish yaxshi emas. Bola yotgan uyi ko‘p yorug‘ bo‘lmasin, o‘rtahol bo‘lsin. Bolaga musiqiy ohanglar ko‘p xushkelgay. Zinhor bolaga o‘tkir dorilarni ishlatmasin. Misoli sovuq-lik qiladurgon bo‘lsa, chilon bilan jiydadan boshlab qilsin. Buning bilan ish bitmasa, gulbinafsha, nilufarga o‘xshash sovuq dorilarga o‘tmasin. Issiqlik qiladurgon bo‘lsa, bobuna arpabodiyon, toza yaxshi choy ichursin. Eng uxshash dorini qilmasin. Oqil odamga shunchalik so‘z kifoya qilur.


    


    FASL. XIMMONING BAYONI


    


    Ximmo deb isitma-bezgakni aytur. Agar yosh bola isitma-bezgak bo‘lsa, qoramayiz, kezaklikmu yo kezaksiz qattiqmu bo‘shmu. Agar kezaksiz bo‘lib, qizitmasi qattiq bo‘lsa, buning ustiga behushlik bo‘lsa, terlama kezikning alomatidir. Yuqorida kezik bayonidagi ko‘rsatilgan dorilarni qilg‘ay. Agar kezikning alomatlari bo‘lmay, og‘iz, burni, yuz-ko‘zlari quruqshab, o‘zi usab, bir vaqt tuxtab, bir vaqt qizitib kezaklik bo‘lsa, issiq safrodin qizitma bezgakning alomati bo‘lganidir. Buning iloji iekanjabin ichirsin. Uzum sirkasi yo o‘ris sirkasiga suv qo‘shib butun badanlariga surtsin. Sandal yog‘ochini sirkada yo suvda ezib, boshlariga, badanlariga chaplasin. Agar emchakdagi bola bo‘lsa, onasi go‘sht-yog‘din, kuchli g‘izolardin parhez qilsin. Agar ichi kelmasa, kichik amalcha yoki pilta qo‘yib ichini yurgizsin. Ustiligiga chilon bilan taranjabin suvidin ichilsa ichini surgay, isitmasini yondirgay. Taranjabinni tamrixindi suvi yoki chilon suvi bilan ichirmak kerak. Yolg‘iz o‘zini ichmasin, ziyonlikdir. Aptekada bolalar uchun tayyorlangan achchig‘i yo‘q bezgak dorisi xin bordur. Shundin har kuni ikki qatim ichirsun. Isitma tushmasdin yarim soat ilgari birini ich-kizmak kerak. Yana bir iloji cho‘ng kishi ichgudek aspirinni 3 ga bo‘lib, bir bo‘lagiga uch arpadek champara, ya’ni kopur, bir arpa miqdori za’faron qo‘shib, bu uchchovini undek qilib, ezib, bir oz suv bilan ichulsin. Ter keltirib, isitmani to‘xtatadur. Bolalar kezigiga ham 2—3 qatim shundin berilsa, ko‘p yaxshi foyda qilur. Agar isitma sovuqdin bo‘lsa, alomati isitma bo‘shroq bo‘lg‘ay. Ezi-lib, bo‘shashib, uzun yotib, ko‘pincha kechalab qizitg‘ay. Usulik kamroq bo‘lib, yuz-ko‘zlari oqarib ko‘pishib turgay. Buning iloji aptekada anisiviy kapli degan suv dori bor. Yarim qoshiq qaynoq suvga 6—7 dan to 10 qatragachalik tomizib har kunda 3 qatim ichilsin. Usuligiga (suvsagan) arpabodiyon damlab sovutib beraversin. Arpabodiyon, chilon, ko‘k kishmish qaynatib usulikka bersa, yana yaxshiroqdir. Ozroq qizilmiya ildizini qo‘shib qaynatsa, yo‘talga foydasi bordir. Bo‘z buta, aylashni toza ezib turib, tovonlariga, qursoqlariga chaplasin. Agar bolaning ichi kelmay yoki kelsamu bus sassiq kelsa, 1—2 misqol yaxshi sanoga 1 misqol arpabodiyon bir sar ko‘k kishmish solib, qaynatib, sharbat qilib, shuning suvidin usulikka ichirib bersa, 2—3 qatim surib, ichini tozalaydur. Ich tozalansa, isitma o‘z-o‘zidan to‘xtab qoladur. Chunki isitmaning sababi ichki moddaning biqsib ketganidir. Bu bo‘lsa surgu bilan ko‘tarilgay. Har qachon har qanday illatga sano ishlatsa, oltidin biriga qizil gul qo‘shmoq kerak. Har kuni qizitib, bo‘shroq uzunroq bo‘lsa, sovuq isitma bo‘lur. Kun oralab qizdirsa, aniq issiqdin, har issiqdin bo‘lgan isitma bezgakning bosh og‘rigi bo‘lur. Isitma bezgaklarga posho‘yaning kup foydasi bordir. Yuqorida isitma bezgak bayonida poto‘yaning bayoni o‘tdi. Shunga qaralsa bo‘lur. Agar bolaning ogzi og‘rib o‘yilib ketsa, uning iloji shulki, margantsovkaga paxtani chilab, og‘izlarini yuvsin. Qizilgul, ko‘kmovzini yanchib, undek mayda qilib, o‘yilgan, og‘rigan joylariga solsin. Ayniqsa emizib bo‘lib, bola uxlaydurgon vaqtida solsa, foydasi tezroq bo‘lur. Achchiq narsa, shirinlik narsalardin saqlansin. Gohi og‘iz ogriganda tish tublaridin qon chiqib, ko‘pchib, sassiq burab qolur. Bu chog‘da tezroq chorasiga kirishilmasa qo‘rqinchlidur. Qorayib yo qizarib yarasi o‘yilib, ulgayib ketsa, akla tushgandin bo‘lur. Ya’ni qorael demakdir. Buning iloji yengilroq bo‘lsa yod surtib, ko‘kmovzu bilan kuydirilgan achchiq tosh, zamchani sepsun. Uzum sirkaga tuz qo‘shib chayqasun. Agar og‘irroq bo‘lsa kuktoshni kuydirib, ko‘kzokani kuydirib sepsin. 5—6 qatim qilib, buningdinmu foyda ko‘rolmasa, og‘iz-burundin boshqa joyga tushgan bo‘lsa, cho‘rasiga dog‘ solsin. Shundoqki, yaraga o‘lchab, cho‘rasiga keltirib, temirdin tamga yasab, qizdirib birla bossin. Buzuq modda tamg‘a bosgan joydin sog‘ tarafga o‘tolmaydur. Yara tushgan joyga yuqoridagi dorilarni qilsun. Albatta shifo topgay. Eng so‘nggi iloji shuldir. Bu illatda yaraning teshilgan og‘zi teg-tegarak bo‘lishi xatarlikdir. Boldin boshqa ilojini ko‘p qabul qilmas. Boshqa shakldagilari osonroq bo‘lur. Bu chog‘da avval amalcha surgu berib turib, keyin boshqa dorilarni qilsin.


    


    FASL. AZHAR — BOLANING ICHI O‘TGANNI AYTUR


    


    Agar bola ich o‘ggak bo‘lib qolsa, qoramayiz, agar to‘lg‘oq bo‘lsa, ichidin qon, yiring yoki ichak qirindisidek, tuxum oqidek narsalar tovuq axlatidek narsa pit-pit bo‘lib tushsa, buning iloji yuqorida yurak burug‘ bayonida o‘1di. Shunga qarab ilojini qilsun. To‘lgoq alomati bola yig‘lab, qorni og‘rimoqdur. Agar mundoq bo‘l-may, ichi suv-suv o‘tsa, ichidin o‘tgan narsaga qarash lozim. Agar oq yo ko‘k o‘tsa, albatta sovuqdin bo‘lur. Dolchin uch misqol, lochindona 2 misqol, 3 dona ko‘k movzuni chala yanchib, lochindonaning urug‘ini olib, bu uch dorini bir oz qovurib, undek qilib mayda yanchib olsun. Shundin bir misqolni bo‘lib, bir kunda 2—3 qatim ichur-sin. Qovun, tarvuz, ho‘l yemishlar ziyon qilur. Ho‘l mevalar ichida behi, anor ziyonsiz, balki foydasi bordir. Anorni siqib ichilsa, behini o‘tda ko‘mib pishirib bersa, yolg‘iz o‘zi birla kifoya qilur. Kartoshkani o‘gda pishirib yeyilsa, foydasi bordir. Agar ichidin o‘tgan narsaning rangi qizil va sariq bo‘lsa, issiqdin bo‘lur. Buning iloji isfag‘ul uruti, bargizub urug‘i, rayhon, gultojixo‘-roz urug‘i hammasini qovurib, har ichganda bir misqoldan bir kunda erta-kech ikki qatim ichguzsin. Qoraxalilani sariyogda yog‘lab turib qovursin. Qizarib qotib, qoq qurigunchalik, so‘ng bir oz novvot qo‘shib yanchib, bir misqoldan erta-kech ichguzsin. Suv o‘rniga jiyda suvi, guruch suvi bersun.


    

  


  
    APTEKADA BOR DO‘XTIR DORILARINING BAYONI


    


    Bu kundagi apteka dorilarini tamom bilmak, do‘xtirlik ilmini bitirgan, cho‘ng do‘xtirlargagina xos. Shundoq bo‘lsa ham, bu o‘rinda bilganimizcha, mashhur apteka dorilarini yozdik.


    Jelezniy purush — buni bizcha katta po‘lat deydur. Bir oz qand, ozroq arzamanda birla qo‘shib xap qilur. Badanida qon oz, ogriqdin yangidurgon, quvvati oz kishilar uchun ko‘p foyda qilur. Yoshlikni saqlar. Tanga tarbiya berur, har to‘g‘rida katta pulat yaxshidur.


    Medniy kapli — bizcha yalpiz araqidur. Mahzanda, Qorabodin, Kabirza hovohi bayon qilingandur. Tashnalik, ko‘ngil aynish, qusmoq, yurak og‘riq, ich o‘tmakka cho‘ng kishilar uchun 10—15—20 tomchi, yosh bolaga uch qatra, besh qatra suvga tomizib ichgay. Vabo tekkanga ham naflidur. Nashatirniy, anisivaya kapli yo‘tal, diqqinafas, yosh bolalarning og‘iz og‘rig‘i, sovuqdin bo‘lgan bezgak, qizitmoq, qusmoq, me’da yeliga foyda qilur. Har ichganda 10—15 qatra, bolalar 4—5 qatra qaynoq suvga tomizib ichgay. Kapli dardlik bolalar, cho‘ng kishilar yutallariga, tovush yutganga 10 qatradin 20 qatra qaynoq suv bilan ichgay. Apetitnaya kapli istehzo keltururga me’da quvvati uchun, hazm tomoqqa-15 qatradin 30 qatragacha qaynoq suv bilan ichgay.


    Tirmanskiy kapli — qursoq to‘lgoq, ichburug‘, ich o‘tgak, sanchiqlarga, yeldin bo‘lgan qorin og‘riqlarga 10 qatra-15 qatra qaynoq suv birla har kunda 3 yo‘la ichgay.


    Kapli boburdistroy — sariq, xapaqon g‘ashi, behudliklarga va quvvat badan uchun 20—25 qatra har kunda 3 bor ichur.


    Kendroviy balzam — yurak og‘riqlarga, mahslarga 30 qatradin 50 gacha, yosh bolalarga 5—10 qatra qaynoq suv birla ichgay.


    Zubnaya kaplya — tish og‘riqqa paxtaga tomizib, tishga bosgay.


    Jeleznaya kaplya — qoni kam bo‘lganlar uchun badanga quvvat berishda 20 qatradin 30 qatragacha pamil choy birla ichur.


    Efirnny valerianniy kapli — xapaqon, vos-vos, zaif qilib, g‘ashi va boshi aylanadurg‘on va bosh og‘riqlarga 20—25 qatra suv birla ichar.


    Imzimskaya kaplya — ich o‘tganga, vabo tekkanga, ichak og‘riq, yurak ogriqlarga 20 qatradin har kunda ikki bor, to to‘rt galgacha-lik suv birla ichur. Yosh bolalarga mamnundir.


    Landanskaya kaplya — yo‘tallarga, ovozi bitganlarga 20 qatradin 30 qatragachalik qaynoq suv birla ichur. Yosh bolalarga mamnun-dir.


    Kapli xinnislushniy — istisqo keltirur, badanga quvvat berur. Taomni hazm qilur, 15 qatradin to 20 qatra taomdin chorak soat ilgari qaynoq suv birla ichgay.


    Kaplya do‘xtir Nikolay — isitma va bezgaklarga 10—20 qatra bir kunda to‘rt bor ichur.


    Kapli rasinabadyu moloko — bir stakan suvga yarim choy qoshiq solib, bet, tomoq, ko‘kraklarini yuvsa, ko‘proq muloyim qilur. Jo‘jishlarni yo‘q qilur.


    Maz kamforniy — ogrigan joylarga, lat yegan, yiqilgan va kaltak tekkan, ushuk urgan, tilma bo‘lgan, hamma issiqdin bo‘lgan jushishlarga ko‘p naflidir.


    Sinkoviy maz — shishik jarohatlarga, jo‘shishlarga katta lattaga surtib yopishtirur.


    Utnaya maz — badanga jo‘shish shishlarga va bezlarga surtsa naflidir.


    Maz atisadka — qichimalarga erta-kech surtilsin.


    Besdiktarniy moylar bilan to‘rt kun hammomda badanini yuvur.


    Vinovaya masla — buni qotib qolganlarga surtib, issiq saqlasun.


    Vanojnoviy bumajniy plastir — chipqon va so‘mlarga qo‘ysa yoradur.


    Opan — bel og‘riq, oyoq og‘riqlarga surtsin.


    Belina — yaproq dori aptekada bor. Zotiljan illatlariga misqolning oltidan birini qaynatib o‘zini munosib dorilar bilan ichirur.


    


    FASL. TOMIR TUTMOQNING BAYONI


    


    Bilmak kerakkim, yurakning solishi, tomirning urishi birdek bo‘lur. Tomirni ajratmak uchun ko‘p o‘tkir zehn, farosat, uzun taj-riba kerak. Ustoz komildin ta’lim olmoq lozim. Shundoq ham bo‘lsa, o‘z farzanddarim uchun ko‘z bilan ko‘rsatgandek qilib, ochiq tushunarli qilib, tomirning eng kerak, zarur bo‘lganlarini bayon qildim. Tomir tutmoqning tartibi shulki, tabib bemorning tomiriga to‘rt ellikni barobar qo‘ysun. Qirq ellik urgunchalik payqab zehn qo‘yib tursin. Agar bemorning tomiri ingichka bo‘lib, tirsillab tez-tez ursa, quruq-issiqning alomatidir. Quruq-issiq bo‘lganda safrolikmu-safrosizmu, agar safrolik bo‘lsa, buning alomati shulki, og‘zi taxir bo‘lur. Yuz-ko‘zlari sariqsimol bo‘lur. Ayniqsa, ko‘zining oqi sarg‘ishroq ko‘rinur. Safrosiz quruq-issiqda bu alomatlar bo‘lmas. Agar bemorning tomiri ohista-ohista ursa, qaraymiz agar yo‘g‘on bo‘lib lopillab tomir ushlagan kishining qo‘liga qattiq tegmay, sekin-sekin tegsa, agar tomirni qattiqroq bosib tursa, tomir bilinmay to‘xtab qolsa, ho‘l-sovuq balg‘am ziyodalikdin bo‘lur. Agar tomir ingichka bo‘lib, yuqori ko‘tarilmay, ostinroq solsa, yana shu urib turgan tomir ushlagan odamning qo‘liga qattiqroq urilsa, quruq sovuqdin bo‘lur. Agar bemorning tomiri yo‘g‘on bo‘lib, yuqoriga sakrab, tez-tez ursa, qon ziyoda bo‘lgondin bo‘lib, ho‘l-issiqdir. Bilmak kerakkim, isitma bo‘lib turgan odamning tomiri tez o‘tkir solur. Lekin issiq isitma birla sovuq isitmaning farqi shulki, sovuq isitmaning tomiri issiq isitmanikidek ko‘p qattiq tezlab urmas. Isitmasi ham issiq isitmadek o‘gkir bo‘lmas. Agar bemorning tomiri uzayib ursa, issiqning ko‘pligining alomatidir. Agar qisqa ursa, issiq ozlikning alomatidir. Tomirning uzayib urishi qandoq bo‘lur. To‘rt ellikning ostida tomir barobar urib bilinib turadur. Qisqa bo‘lsa, ikki enlik, uch enlik tagida bilinib, qolgan joyda urgani bilinmas. Sog‘ kishilarning tomirlari har qancha uzayib ursa, badani quvvatli, o‘zi kuchli ekani ma’lum bo‘lur. Agar qisqa ursa quvvatsizlikning ham shariat ishiga quvvati ozlik alomatidir. Agar kishining tomiri to‘liq ursa, badanda rutubat ko‘plikning alomatidir. Agar to‘liq bo‘lmay, bo‘sh ursa, rutubat ozlikning alomatidir. Rutubat qon bo‘lur. Yo balg‘am bo‘lur. Qon ho‘l-issiq, balg‘am ho‘l-sovuq, badanning tarbiyati rutubat birla bo‘lur. Har giyoh daraxtlarga ham rutubat ho‘llik birla yashnar. Odamzod ham shundoq. Shuning uchun yosh bolalarni tez-tez cho‘miltirmak kerak. Unib-o‘sishiga ko‘p yordam berur. Gohida issiq yeli bor odam tomiri ham, ya’ni bo‘g‘im-bo‘g‘imlarida sariq suv aralash yel bo‘lsa, agar ilojini qilmasa, u yer-bu yeridan teshib chiqar. Mana shundoq kishilarning tomirlari isitma chiqib turgan odam tomiridek bo‘lur. Tomirni har vaqtda ko‘rib bo‘lmas, ertalab, bemor uyqudan uyg‘onganda ko‘rish lozim. Lekin yangi yiqilgan bemor bo‘lsa, shul vaqtida ko‘rmak kerak. Mijoz sovuq bo‘lganida moddalik sovuqmu yoki moddasi sovuqmu. Moddalik sovuq bo‘lsa balg‘am bo‘lur. Balg‘am ho‘l sovuqdur. Moddalik sovuq bo‘lg‘onning alomati tomiri to‘liq bo‘lur. Qimirlashi bo‘sh bo‘lur. Moddasi sovuq bo‘lsa, tomiri to‘liq bo‘lmas, ingichkaroq bo‘lur. Yoki quruq-sovuq bo‘lur. Ho‘l-sovuq bo‘lganda, yuqorida o‘tdi, balg‘am bo‘lur. Bal-g‘am deb, arabchada xaprukni aytur. Quruq-sovuq bo‘lganda, savdo bulur. Savdolik kishining tomiri ingichka bo‘lib, ostin urg‘ay, yana asta-asta solg‘ay. Lekin tomirning qo‘lga urilishi qattiqroq bo‘l-gay.


    Dilim shodi, kuchim qo‘ldz, chamanzorim Tyan-Shanda


    Tug‘ildim man shu Vatanda


    Qayon ketib, qayon tursam,


    Ko‘nglim sanda.


    Avlodlarim shul vatanda tug‘ilgandur


    Mirzo Bobur urug‘larim ibni hoqon Temurxondir.


    Ilmi hikmat haqiqati chin bo‘lsin,


    Oy bilan yulduzni haqiqat qilgan


    Yerni ham ko‘rsun


    Dunyoda insonlar ozod va hur yursun.


    Alixontura SOG‘UNIY. 1937 yil.


    


    Tamom.


    


    Bu esdalikni Qirgiziston tog‘lari


    Toyoshu-Quyoshularining g‘arbiy


    tomonlarida Qorasoy degan,


    odam bormaydigan joyda


    qochoq holda yozganlar.


    Esdalikni o‘qib, aytib turuvchi


    Asilxon Alixonto‘ra o‘g‘li va


    oqqa ko‘chiruvchi


    Yusupova Muhabbat Ergash qizi.


    

  

